
 SEQ CHAPTER \h \r 1ᖁᑦᓯᑐᕐᒥᐅᑦ ᑐᒃᑐᖏᓐᓂᑦ
ᐊᐅᓚᑦᓯᓂᕐᒧᑦ ᐸᕐᓇᐅᑏᑦ TC \l2 "
ᖃᐅᓱᐃᑦᑐᕐᒥᐅᑦ ᐊᖑᓇᓱᒃᑐᓕᕆᔨᖏᑦᑕ ᑲᑐᔾᔨᖃᑎᒌᖏᓐᓄᑦ TC \l2 "
ᐊᒻᒪᓗ

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓐᓄᑦ

ᓄᓇᕗᑦ ᒐᕙᒪᒃᑯᖏᑦ

ᐱᖓᓲᔪᕐᑐᕆᓕᕐᑕᖓᑦ ᐋᖅᑭᒋᐊᕐᑕᐅᓂᖓᑕ

ᕕᕝᕗᐊᕆ 2005

ᐱᖃᓯᐅᔾᔨᓂᖅ ᐊᓯᔾᔨᕆᐊᓕᓐᓄᑦ ᒪᓕᒃᑐᒋᑦ ᐅᖃᐅᓯᒥᓃᑦ ᐅᑯᓇᓐᖓᑦ:  

ᔭ. ᒑᓕᐴ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ

ᒪ. ᑕᐃᓗᕐ, ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓐᓂᒃ

ᐃᒫᒃ ᕿᕐᓂᖅᑎᖅᓯᒪᔪᑦ ᓇᓗᓇᐃᒃᑯᑏᑦ ᐊᓯᔾᔨᕐᑕᐅᔪᒥᓂᑦ ᐅᖃᖃᑎᒌᓚᐅᕐᑎᓪᓗᒋᑦ ᒫᓐᓇᕋᑖᖅ ᐊᖏᖃᑎᒌᒃᓯᒪᔪᑦ.  ᐃᒫᒃᑕᐅᖅ ᓴᖑᐃᐱᓗᒃᓯᒪᔪᑦ ᐱᖃᓯᐅᔾᔭᐅᓯᒪᔾᔮᖏᑦᑐᑦ ᑭᖑᓪᓕᖅᐹᖅᓯᐅᑎᓂ ᑎᑎᕋᕐᑕᐅᔪᓂ.   
ᖁᑦᓯᑐᕐᒥᐅᑦ ᑐᒃᑐᖏᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ

ᖃᐅᓱᐃᑦᑐᕐᒥᐅᑦ ᐊᖑᓇᓱᒡᕕᒋᕙᒃᑕᖓᑕ ᓄᓇᖓᓂ
ᑖᓐᓇ ᐱᖓᓲᔪᕐᑐᕆᓕᕐᑕᖓᑦ ᐋᖅᑭᒋᐊᕈᑏᑦ ᐅᓂᒃᑳᓄᑦ ᖃᐅᓱᐃᑦᑑᑉ ᑐᒃᑐᖏᓐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᖏᓐᓂᒃ. ᐋᖅᑭᒃᓱᖅᑕᐅᕙᓪᓕᐊᓂᑯᑦ ᖃᑦᓯᐊᑎᒻᒪᕆᒃᑐᑕ ᑲᑎᒪᖃᑎᒋᖃᑦᑕᓚᐅᕐᑐᒋᑦ ᖃᐅᓱᐃᑦᑑᑉ ᐊᖑᓇᓱᒃᑐᓕᕆᔨᖏᑦᑕ ᑲᑎᒪᔨᖏᑦ (HTO) ᐊᒻᒪᓗ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦᑕ ᑭᒡᒐᕐᑐᐃᔨᖏᑦ (DOE). ᑖᓐᓇ ᐸᕐᓇᐅᑦ ᐱᒋᐊᕐᑕᐅᕐᖓᓚᐅᕐᓯᒪᔪᖅ ᓄᕕᒻᒪ 2002ᖑᑎᓪᓗᒍ ᑲᑎᒪᖃᑎᖃᕐᑐᑎᒃ ᒪᕐᕉᓐᓂᒃ ᑭᒡᖓᕐᑐᐃᔨᖃᕐᑐᐃᓐᓇᐅᓪᓗᑎᒃ ᖃᐅᓱᐃᑦᑐᕐᒥᐅᑦ ᐊᐅᓱᐃᑦᑐᕐᒥᐅᓪᓗ ᐊᖑᓇᓱᒃᑐᓕᕆᔨᖏᑦᑕ ᑲᑎᒪᔨᖏᑦ ᐊᒻᒪ ᐊᕕᒃᓯᒪᔪᑎᒍᑦ ᐆᒪᔪᕐᓂᑦ ᖃᐅᔨᓴᕐᑎ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓐᓂᒃ.  ᐊᐃᑉᐹ ᐋᖅᑭᒋᐊᕐᓯᒪᔪᖅ ᐅᓂᒃᑳᖅ ᓴᖅᑭᑕᐅᓚᐅᕐᓯᒪᔪᖅ ᑲᑎᒪᖃᑎᖃᓚᐅᕐᑎᓪᓗᒋᑦ ᔪᓚᐃ 2003ᒥ.  ᑎᓴᒪᖓᑦ ᐋᖅᑭᒋᐊᕐᓯᒪᔪᖅ ᐱᖃᓯᐅᔾᔨᓚᐅᕐᑐᖅ ᐊᓯᔾᔨᕐᑕᐅᒋᐊᓕᓐᓂᒃ ᒪᓕᒃᑐᒋᑦ ᐅᖃᐅᓯᐅᔪᒥᓃᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐃᖅᑲᓇᐃᔭᕐᑎᖏᓐᓄᑦ ᐊᒻᒪ ᐊᕙᑎᓕᕆᔨᒃᑯᑦ.  ᑕᓪᓕᒪᖓᑦ ᐋᖅᑭᒋᐊᕐᓯᒪᔪᖅ ᓴᖅᑭᑕᐅᓚᐅᕐᑐᖅ ᑲᑎᒪᖃᑎᖃᓚᐅᕐᑎᓪᓗᒋᑦ ᖃᐅᓱᐃᑦᑐᕐᒥᐅᓂᒃ ᑎᓯᐱᕆ 2004ᒥ ᑭᓯᐊᓂ ᕿᒥᕐᕈᔭᐃᓐᓇᕆᓚᐅᓐᖏᑦᑕᕗᑦ ᑕᒪᒃᑭᕐᑐᒋᑦ ᑎᑎᖅᑲᑦ ᐱᕕᑭᓐᓂᑎᓐᓄᑦ.  ᑖᓐᓇᓕ ᐋᖅᑭᒋᐊᕈᑦ ᐅᓂᒃᑳᖅ ᓴᖅᑭᑕᐅᓂᑯ ᑲᑎᒪᖃᑎᖃᓚᐅᕐᑎᓪᓗᑕ ᖃᐅᓱᐃᑦᑐᕐᒥᐅᓂᑦ ᕕᕝᕗᐊᕆ 2005ᖑᑎᓪᓗᒍ ᑕᐃᑦᓱᒪᓂ ᐊᖏᖃᑎᒌᓐᓇᓱᓪᓚᕆᓚᐅᕐᑐᑦ ᐊᖏᖃᑎᒌᒍᑕᐅᔪᓐᓇᕐᓂᖏᓐᓄᑦ ᐊᒻᒪ ᐊᖏᕈᑎᐅᓐᖏᑦᑐᑦ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᓐᓄᑦ ᑎᑎᕋᕐᑕᐅᔪᐃᓐᓇᐅᖃᑦᑕᓚᐅᕐᑐᑎᒃ ᑲᑎᓐᓂᑕᒫᑦ.  ᐅᓇᓂ ᒪᓕᒃᑕᐅᖁᔭᐅᓯᒪᔪᑦ ᑕᒪᒃᑮᓐᓄᑦ ᐊᖏᖃᑎᒌᒃᓯᒪᔫᓐᓄᑦ.  ᑎᑎᕋᕐᓯᒪᔪᓕᒫᑦ ᑕᕝᕙᓂ ᐊᓪᓚᕝᕕᑦᑕ ᐃᓗᐊᓂ ᑭᓯᐊᓂ ᐊᑐᖅᑕᐅᓂᐊᕐᑐᑦ ᐊᒻᒪ ᐃᓗᓕᓕᒫᖏᑦ ᓯᕗᓂᒃᑎᓐᓂ ᐋᖅᑭᒋᐊᕐᑕᐅᔪᓐᓇᕐᑐᑦ, ᐃᓚᒋᐊᕐᑕᐅᓗᑎᒃ, ᐊᓯᖏᓪᓗ.   
ᐊᖏᖃᑎᒌᖃᑕᐅᖁᔭᐅᔪᑦ ᐊᐅᓚᑦᓯᒍᑎᒃᓴᐃᑦ ᐸᕐᓇᐅᑎᖏᓐᓄᑦ:

1. 
ᓄᓇᕗᑦ ᒐᕙᒪᒃᑯᖏᑦ ᑭᒡᒐᕐᑐᖅᑕᐅᓪᓗᑎᒃ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.
ᐊᒻᒪᓗ
2. 
ᖃᐅᓱᐃᑦᑐᕐᒥᐅᑦ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᑦ.

ᑐᑭᓯᑎᑦᓯᒋᐊᕈᑏᑦ:

ᖁᑦᓯᕐᑐᕐᒥᐅᑦ ᑐᒃᑐᖏᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐃᓕᑕᕐᓯᓯᒪᕗᑦ ᐃᑉᐱᒍᓱᑦᓯᐊᕐᑐᑎᓪᓗ ᑕᒪᒃᑮᓐᓂᒃ ᐊᖏᖃᑎᒌᒍᑏᓐᓂᒃ ᐊᑯᕐᖓᓂ ᓄᓇᕗᑦ ᓄᓇᑖᕈᑎᒋᓯᒪᔭᖓᑦ ᐊᒻᒪ ᑯᐃᓐ ᑭᒡᒐᑐᖅᑕᐅᓪᓗᓂ ᑲᓇᑕᒧᑦ (ᓄᓇᕗᑦᒥᒃ ᓄᓇᑖᕈᑎᐅᓯᒪᔪᖅ ᐊᖏᕈᑎᖓᑦ ᐅᕝᕙᓘᓐᓃᑦ NLCA), ᐊᒻᒪ ᒪᓕᒐᕐᑎᒍᑦ ᐊᔪᓐᖏᔾᔪᑎᖏᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐃᓗᐊᓃᒃᑐᖅ ᓄᓇᕗᑦᒥᒃ ᓄᓇᑖᕈᑎᐅᓯᒪᔪᖅ ᐊᖏᕈᑎᖓᑕ.  ᑕᐃᒪᐃᓐᓂᖓᓄᑦ, ᑖᓐᓇ ᐸᕐᓇᐅᑦ ᐃᒪᐃᓐᓂᐊᕐᐳᖅ, ᐅᑲᐅᓈᖅᐸᑦ, ᐊᑐᓕᖁᔨᔾᔪᑎᐅᓂᐊᕐᐳᖅ ᐃᓱᒪᒃᓴᖅᓯᐅᕈᑎᒃᓴᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ.  

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᑐᓂᓯᓂᐊᕐᑐᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ "ᒥᓂᔅᑕᒃᑯᑦ ᐆᒪᔪᓕᕆᓂᕐᒥᑦ ᐊᐅᓚᑦᓯᔾᔪᑎᒃᓴᓄᑦ ᐱᒋᐊᕈᑎᐅᓂᐊᕐᑐᓂᒃ" ᒪᓕᒃᑐᒍ ᐃᓚᖓ 5.3.25 ᓄᓇᕗᑖᕈᑎᐅᓯᒪᔫᑉ ᐊᖏᕈᑎᖓᑕ ᐊᖏᖅᑕᐅᖁᓪᓗᒍ ᒪᓕᒃᑐᒍ ᐃᓚᖓ 5.2.34(d) ᓄᓇᕗᑦᒥᒃ ᓄᓇᕗᑖᕈᑎᐅᑉ ᐊᖏᕈᑎᖓ.

ᐊᖑᓇᓱᒃᑐᓕᕆᔩᑦ ᑲᑎᒪᔨᖏᑦ ᐊᖏᖅᐳᑦ ᑐᓐᖓᕕᖏᓐᓂᒃ ᑐᑭᓯᑎᑦᓯᒋᐊᕈᑏᑦ: ___________

ᐃᓚᖓ 1.
ᖃᐅᔨᒃᑲᐃᒋᐊᕈᑏᑦ
ᐅᖑᒪᓂᒃᑯᑦ ᐱᐅᖅᓱᐊᖅᑕᐅᖁᓪᓗᒋᑦ ᑯᐃᓐ ᐃᓕᓴᐱᐅᑉ ᕿᑭᖅᑕᖏᓐᓂ ᑐᒃᑐᐃᑦ, ᑭᓐᖓᐃᓚᖅ ᐊᒻᒪ ᑰᒐᓇᔫᑉ ᕿᑭᖅᑕᖓ ᓄᓇᕗᑦᒥ, ᐊᖏᖃᑎᒌᒃᑐᑦ ᒪᓕᓐᓂᐊᕐᐳᑦ ᒪᓕᒐᓕᐊᖑᓯᒪᔪᓂᒃ ᓇᓗᓇᐃᕐᑕᐅᓯᒪᓪᓗᑎᒃ ᓄᓇᕗᑦᒥᒃ ᓄᓇᕗᑖᕈᑕᐅᓯᒪᔫᑉ ᐊᖏᕈᑎᖓᓂ (NLCA). ᐱᓗᐊᕐᑐᒥᒃ ᐊᖏᖃᑎᒌᒃᑑᒃ ᐊᖏᕐᐳᑦ ᑕᐃᒫᒃ ᐊᑐᕐᓂᐊᕐᓂᕋᕐᑐᑎᒃ ᐅᖑᒪᓂᒃᑯᑦ ᐱᐅᖅᓱᐊᕐᓂᐅᑉ ᑐᓐᖓᕕᖏᓐᓂᒃ ᐃᓗᐊᓂ ᐊᖏᕈᑎᐅᑉ ᐃᓚᖓᓃᒃᑐᖅ (5.1.5).

ᑐᕌᖓᓪᓗᐊᑕᕐᑐᕐᓕ ᐅᖑᒪᓂᒃᑯᑦ ᐱᐅᖅᓱᐊᕐᓂᕐᒧᑦ ᑐᒃᑐᖁᑎᖏᓐᓂᒃ, ᐊᖏᖃᑎᒌᒃᑐᑦ ᐃᒫᒃ ᑐᕌᒐᖃᕐᓂᐊᕐᐳᑦ:   

! 
ᐊᓰᓐᓇᓖᑦᑕᐃᓕᓂᒃᑯᑦ ᓄᓇᐅᑉ ᐊᕙᑎᐊᓃᒃᑐᓂᒃ ᖁᑦᓯᕐᑐᕐᒥᐅᑦ ᑐᒃᑐᖁᑎᖏᓐᓂᒃ, ᓂᕿᑦᓴᕐᓯᐅᕐᕕᖏᓐᓂᒃ ᐅᑎᖅᑕᕐᕕᖏᓐᓂᒃ ᐊᒻᒪ ᐃᓄᐃᑦ ᐱᐅᓯᖏᑦ ᐱᖃᓯᐅᔾᔭᐅᓯᒪᑦᓯᐊᕐᓗᑎᒃ;   
! 
ᓴᐳᔾᔭᐅᓗᑎᒃ ᑐᒃᑐᖁᑎᖏᑦᑕ ᓂᕿᑦᓴᕐᓯᐅᕐᕕᖏᑦ ᐅᑎᖅᑕᕐᕕᒋᕙᒃᑕᖓᓪᓗ ᑭᒃᑯᑐᐃᓐᓇᕐᓄᑦ ᐊᑦᑕᓇᕐᑐᒃᑯᑦ ᐊᓰᓐᓇᓕᔭᐅᑦᑕᐃᓕᓂᒃᑯᑦ;  

! 
ᐅᑎᖅᐸᓪᓕᐊᑎᑕᐅᓗᑎᒃ ᐅᓄᕐᓂᖏᑦ ᑐᒃᑐᖁᑎᖏᑦᑕ ᓂᕿᑦᓴᕐᓯᐅᕐᕕᖏᓪᓗ ᓇᔪᕐᐸᒃᑕᖏᑦ ᐊᕙᑎᐊᓃᒃᑐᑐᖃᑦ ᓄᖑᓗᐊᑦᑕᐃᓕᒪᓯᓐᓈᕐᓗᒋᑦ ᓂᕿᑦᓴᖃᑦᓯᐊᖁᓪᓗᒋᑦ, ᐊᒻᒪ  

! 
ᑕᐃᒪᐃᓕᖓᐃᓐᓇᑦᓯᐊᖁᓪᓗᒋᑦ ᐅᕝᕙᓘᓐᓃᑦ ᐅᑎᖅᐸᓪᓕᐊᖁᓪᓗᒋᑦ ᑐᒃᑐᐃᑦ ᐅᓄᕐᓂᕆᓚᐅᕐᑕᖏᓐᓄᑦ ᓄᓇᑖᖃᑕᐅᓯᒪᔪᑦ ᑐᒃᑐᓯᐅᕋᑦᓴᖃᐃᓐᓇᖁᓪᓗᒋᑦ ᓂᕿᑦᓴᒧᑦ.   

ᓱᓕᒃᑲᓐᓂᖅ, ᑕᑉᐱᒃᑯᐊ ᑐᕌᒐᒃᓴᑦ ᑐᑭᑖᕐᑎᑕᐅᓯᒪᓂᐊᕐᐳᑦ ᐊᒻᒪ ᐊᑐᖅᑕᐅᓂᐊᕐᑐᑎᒃ ᐱᖃᓯᐅᔾᔨᓯᒪᑦᓯᐊᕐᓗᑎᒃ ᑕᒪᒃᑮᓯᒪᓂᕐᓴᓂᒃ ᑐᓐᖓᕕᖏᓐᓂᒃ ᑐᕌᒐᒃᓴᖏᓐᓂᓪᓗ ᓄᓇᕗᑦᒥᒃ ᓄᓇᑖᕈᑕᐅᓯᒪᔪᑦ ᐊᖏᕈᑎᖓᓐᓂ, ᐱᓗᐊᕐᑐᒥᒃ ᐅᑯᓇᓂ ᑎᑎᕋᕐᓯᒪᔪᑦ ᐅᔾᔨᕆᔭᐅᓪᓗᐊᑕᕐᓗᑎᒃ:  

! 
ᐃᓄᑦ ᐱᖅᑯᓯᑐᖃᕆᒻᒪᔾᔪᒃ ᒫᓐᓇᓗ ᑐᒃᓯᖁᑎᖏᓐᓂᒃ ᓂᕿᑦᓴᕐᓯᐅᖅᑎᐅᒻᒪᑕ.   

! 
ᒪᓕᒐᕐᑎᒍᑦ ᐱᔪᓐᓇᐅᑎᖃᕐᖓᑕ ᐃᓄᐃᑦ ᑐᒃᑐᓯᐅᕈᓐᓇᕐᓂᕐᒥᑦ ᖁᑦᓯᑐᕐᒥᐅᑦ ᑐᒃᑐᖁᑎᖏᓐᓂᒃ ᓂᕿᑦᓴᒧᑦ ᐃᒻᒪᑐᖄᓗᓂᒃ ᒫᓐᓇᒧᑦ ᑎᑭᑦᑐᒍ.   

! 
ᐃᓄᐃᑦ ᐅᓄᕐᓂᖏᑦ ᖁᑦᓯᕐᑐᕐᒥᐅᓄᑦ ᐊᒥᓱᕈᕐᐸᓪᓕᐊᒻᒪᑕ.   

! 
ᓄᓇᑖᖃᑕᐅᓯᒪᓐᖏᑦᑐᑦ ᐊᖑᓇᓱᒍᓐᓇᐅᑎᖃᕐᒪᑕ ᑐᒃᑐᖁᑎᖏᓐᓂᒃ ᖁᑦᓯᑦᑐᕐᒥᐅᑦ ᑭᓯᐊᓂ ᐊᖑᓇᓱᒃᑕᐅᔪᓐᓇᕐᑐᑦ (TAH) ᐅᓄᕐᓂᖏᑦ ᐅᖓᑖᓃᒃᐸᑕ ᓂᕿᑦᓴᒧᑦ (BNL) ᐱᔭᐅᔪᓐᓇᕐᑐᑦ.  

! 
ᐊᐅᓚᑦᓯᔾᔪᓯᒃᓯᐊᕙᒻᒥᑦ ᐊᑑᑎᖃᑦᓯᐊᕈᓐᓇᕐᑐᒥᒃ ᖁᑦᓯᑦᑐᕐᒥᐅᑦ ᑐᒃᑐᖏᓐᓂᒃ ᐊᐅᓚᑦᓯᔾᔪᓯᑕᖃᕆᐊᓕᒃ ᐊᒻᒪ ᐱᐅᖅᓱᐊᕈᓯᑕᖃᕐᓗᓂ ᐱᖃᓯᐅᔾᔨᓯᒪᓗᑎᒃ ᐃᓄᐃᑦ ᐱᐅᓯᑐᖃᖏᓐᓂᒃ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓂᑦ ᓯᕗᓪᓕᐅᔾᔭᐅᖁᔭᖏᓐᓂᓪᓗ, ᐊᒻᒪ ᐃᓕᑕᕐᓯᓯᒪᓗᑎᒃ ᐃᓄᐃᑦ ᐊᐅᓚᑦᓯᔾᔪᓯᖏᓐᓂᒃ ᐆᒪᔪᖁᑎᖏᓐᓂᒃ ᐃᑲᔪᕐᓂᖃᕐᓯᒪᓪᓚᕆᒃᑐᓂᒃ ᐱᐅᖅᓱᐊᓂᕐᒧᑦ ᐊᒻᒪ ᓴᐳᔾᔨᓂᕐᒧᑦ ᖁᑦᓯᑐᒥᐅᑦ ᑐᒃᑐᖁᑎᖏᓐᓂᒃ ᐊᒻᒪ ᓇᔪᕐᐸᒃᑕᖏᓐᓂᒃ ᓂᕿᑦᓴᒃᓯᐅᕐᕕᖏᓐᓂᒃ.  

! 
ᐋᖅᑭᒃᓱᐃᓯᒪᒋᐊᖃᕐᑐᒍᑦ ᐱᖃᑕᐅᑎᑦᓯᓯᐊᕈᓐᓇᕐᑐᓂᒃ ᖃᐅᓱᐃᑦᑐᕐᒥᐅᑦ ᖃᓄᓕᒫᖅ  ᖁᑦᓯᑐᕐᒥᐅᑦ ᑐᒃᑐᖁᑎᖏᓐᓂᒃ, ᐊᐅᓚᑦᓯᖃᑕᐅᖃᑦᑕᖁᓪᓗᒋᑦ ᐊᒻᒪ ᖃᐅᔨᓴᖃᑕᐅᖃᑦᑕᖁᓗᒋᑦ. 
! 
ᓄᓇᕗᑦ ᒐᕙᒪᒃᑯᖏᑦ ᑲᒪᔨᓪᓚᒃᑖᖑᓂᐊᖁᓪᓗᒋᑦ ᖁᑦᓯᕐᑐᕐᒥᐅᑦ ᑐᒃᑐᖏᑦᑕ ᐊᐅᓚᑕᐅᓂᖏᓐᓂᒃ ᓄᓇᕗᑦᒥ.  

ᐱᖃᓯᐅᑎᓗᒋᑦ, ᐊᖏᖃᑎᒌᒃᑐᑦ ᐊᖏᕐᐳᑦ ᐅᑯᐊ ᐱᖃᓯᐅᑎᓯᒪᒃᑲᓐᓂᖁᓪᓗᒋᑦ ᑐᕌᒐᒃᓴᑦ:  

! 
ᑐᓴᐅᒪᑎᑦᓯᒋᐊᖃᕐᓂᖅ ᐃᓕᖅᑯᓯᕐᒥᓄᑦ ᐊᒻᒪ ᓂᕿᒋᔭᐅᓪᓚᒃᑖᕐᓂᖏᑦ ᑐᒃᑐᐃᑦ ᖃᐅᓱᐃᑦᑐᕐᒥᐅᑦ ᐃᓄᖁᑎᖏᓐᓄᑦ; ᐊᒻᒪ    

! 
ᐃᑲᔪᕐᑐᐃᖏᓐᓇᕐᓗᑕ ᐃᓕᓐᓂᐊᕐᑎᑦᓰᓐᓇᕆᐊᖃᕐᓂᕗᑦ ᐃᓄᓐᓂᒃ ᒪᒃᑯᑦᑐᓂᒃ ᖃᐅᓱᐃᑦᑐᕐᒥᐅᓂᒃ ᐱᖅᑯᓯᑐᖃᑦᑎᓐᓂᒃ ᐅᑉᐱᕆᔭᒃᑎᓐᓂᒃ ᐊᒻᒪ ᖃᓄᖅ ᑐᒃᑐᐃᑦ ᐊᑑᑎᖃᕐᓂᖏᓐᓂᒃ, ᐱᖃᑕᐅᑎᑕᐅᑦᓯᐊᕐᓗᑎᒃ ᐃᓐᓇᑐᖃᐃᑦ ᓄᓇᖓᓐᓂᒥᐅᑦ ᐊᒻᒪ ᐊᖑᓇᓱᒃᑏᑦ ᖃᐅᔨᒪᓂᖃᐅᑦᓯᐊᕐᑐᑦ ᑐᒃᑐᖁᑎᖏᓐᓂᒃ.   

ᒐᕙᒪᒃᑯᑦ ᐃᓕᑕᕐᓯᕗᑦ ᑕᐃᒫᒃ ᐃᓄᐃᑦ ᐃᒻᒪᓂᑐᖄᓗᒃ ᐅᖑᒪᖃᑦᑕᕐᓂᑰᒻᒪᑕ ᐱᐅᖅᓱᐊᓂᒃᑯᑦ ᖁᑦᓯᕐᑐᕐᒥᐅᑦ ᑐᒃᑐᖁᑎᖏᑦᑕ ᐅᓄᕐᓂᖏᓐᓂᒃ ᓯᕗᓕᕕᓂᑐᖃᖏᓐᓂᒃ, ᐊᒻᒪ ᖃᓄᑐᐃᓐᓇᖅ ᐃᑲᔪᐃᓐᓇᕐᓂᐊᕐᖓᑕ ᓄᓇᓕᓐᓂᒃ ᐱᐅᖅᓱᐊᓂᕐᒧᑦ ᐊᒻᒪ ᐃᓕᑉᐸᓪᓕᐊᑎᑦᓯᓂᖏᒻᒥᑦ ᐅᖑᒪᓇᓱᓐᓂᕐᒥᑦ ᑐᒃᑐᖁᑎᖏᓐᓂᒃ.  ᐅᓇᓂ ᐆᒃᑑᑎᑦᓯᐊᕙᐅᔪᑦ ᐃᓄᐃᑦ ᐱᐅᖅᓱᐊᕐᑎᐅᓂᖏᓐᓂᒃ ᐅᖑᒪᓂᒃᑯᑦ ᖁᑦᓯᕐᑐᕐᒥᐅᑦ ᑐᒃᑐᖏᓐᓂᒃ ᖃᐅᔨᒪᔭᑐᖄᓘᓪᓗᑎᒃ ᐃᒻᒪᑐᖃᕐᓂᒃ ᓄᓇᖓᓘᓐᓂᑦ ᓴᖅᑭᓚᐅᖅᑳᑎᓐᓇᒍ.   

ᒪᓕᒃᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐱᒋᐊᓕᓵᕐᑎᓪᓗᒋᑦ 1900 ᖁᑦᓯᕐᑐᕐᒥᐅᑦ ᑐᒃᑐᖏᑦ ᐅᓄᕐᑐᐊᓘᓚᐅᕐᓯᒪᒻᒪᑕ ᑰᒐᓇᔫᑉ ᐊᒻᒪ ᑭᓐᖓᐃᓚᐅᑉ ᕿᑭᖅᑕᖏᓐᓂ.  ᑕᐃᑦᓱᒪᓂ, ᐃᓄᐃᑦ ᓄᓇᖃᖅᐸᓚᐅᕐᓯᒪᒻᒪᑕ ᕿᑭᖅᑕᖏᓐᓂ ᐊᕐᕌᒍᓕᒫᖅ, ᐃᓚᖏᓪᓗ ᐊᕐᕕᑑᑦᓯᐊᑉ ᐃᑭᕋᓴᖓᓂᒥᐅᑦ ᐊᕐᕌᒎᑉ ᐃᓚᐃᓐᓇᖓᓂ ᓇᔪᖅᐸᒃᑐᑎᒃ. ᑭᖑᓂᐊᒍᓪᓕ ᐊᕐᕌᒍᖏᓐᓂ, ᖁᑦᓯᕐᑐᕐᒥᐅᑦ ᑐᒃᑐᖏᑦᑕ ᐅᓄᕐᓂᖏᑦ ᖃᑦᓰᓐᓇᕈᕐᐸᓪᓕᐊᓕᓚᐅᕐᓯᒪᒻᒪᑕ ᐊᒥᓲᓗᐊᑲᓪᓚᓚᐅᕐᓂᖏᓐᓄᑦ ᓯᕗᕐᖓᒍᑦ ᐊᕐᕌᒍᓂ.  ᐃᓄᐃᑦ ᖃᐅᔨᒪᔭᑐᖃᖏᑎᒍᑦ, ᐃᓄᐃᑦ ᓂᕆᐅᓚᐅᕐᑐᑦ ᖃᑦᓰᓐᓇᕈᓛᕐᓂᖏᓐᓂᒃ ᐊᒻᒪ ᐃᓕᓐᓂᐊᕐᑎᑕᐅᕙᒃᑐᑎᒃ ᖃᓄᖅ ᐱᐅᖅᓱᐊᕈᓐᓇᕐᒪᖔᕐᒥᒃ ᐅᖑᒪᓂᒃᑯᑦ ᑐᒃᑐᖁᑎᖏᓐᓂᒃ ᕿᑭᖅᑕᖏᑕ.    

1900 ᕿᑎᖏᓐᓂ, ᐃᓄᐃᑦ ᓄᓇᖃᖃᑦᑕᓚᐅᕐᑐᑦ ᑰᒐᓇᔫᑉ ᕿᑭᖅᑕᖏᓐᓂ ᐊᕐᕌᒍᓕᒫᖅ ᓅᓚᐅᕐᓯᒪᒻᒪᑕ  ᐊᕐᕕᑑᑦᓯᐊᑉ ᐃᑭᕋᓴᖓᓄᑦ ᐊᕐᕌᒍᓂᒃ ᐅᓄᕐᑐᓂᒃ ᑖᕙᓂᕐᒥᐅᑕᐅᓪᓗᑎᒃ ᐱᕈᕐᓰᓪᓗᑎᒃ ᖁᑦᓯᕐᑐᕐᒥᐅᑦ ᑐᒃᑐᖏᓐᓂᒃ ᑰᒐᓇᔫᑉ ᐊᒻᒪ ᑭᓐᖓᐃᓚᐅᑉ ᕿᑭᖅᑕᖏᓐᓂ.  ᑕᐃᑦᓱᒪᓂ, ᑕᓪᓕᒪᐃᓐᓇᑦ ᑐᒃᑐᑦ ᑰᒐᓇᔫᑉ ᕿᑭᖅᑕᖓᓃᒃᑐᒋᔭᐅᓚᐅᕐᓯᒪᔪᑦ.  ᐅᓄᕐᓂᖏᑦ ᑭᓐᖓᐃᓚᐅᑉ ᕿᑭᖅᑕᖓᓂ ᓇᓗᒋᔭᐅᓪᓗᑎᒃ ᖃᑦᓯᐅᓂᕐᒪᖔᑕ.  ᐃᓄᖁᑎᖏᑦ ᐃᓚᔮᕇᑦ ᐊᕐᕕᑑᑦᓯᐊᑉ ᐃᑭᕋᓴᖓᓂ ᓄᓇᖃᓚᐅᕐᓯᒪᔪᑦ ᐊᕐᕌᒍᓂᒃ ᐅᓄᕐᑐᓂᒃ ᑐᒃᑐᖏᑦ ᐅᓄᓯᕙᓪᓕᐊᒃᑲᓐᓂᕐᓂᖏᓐᓂ ᒪᕐᕉᓐᓂ ᕿᑭᖅᑖᓐᓂ ᓈᒻᒪᒃᓯᑎᑕᐅᓇᓱᒃᑐᑐᑎᒃ ᓂᕿᑦᓴᒧᑦ ᐊᖑᓇᓱᒃᑕᐅᑲᓐᓇᕋᓱᓐᓂᖏᓐᓂ.   

ᐃᓄᐃᑦ ᐃᓚᔮᕇᑦ ᓄᓇᖃᓕᕐᑎᓪᓗᒋᑦ ᒫᓐᓇ ᖃᐅᓱᐃᑦᑐᒥ ᑎᒍᒥᐊᖏᓐᓇᕐᓯᒪᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  ᐊᓯᖏᑦ ᐃᓚᔮᕇᑦ ᕿᑭᖅᑖᓗᖕᒥᒃ, ᑯᐱᒃ ᑕᕋᖓᓂᒥᐅᑦ ᐊᓯᖏᓐᓂᓪᓗ ᑕᐃᒫᒃᑕᐅᖅ ᖃᐅᔨᒪᓂᕐᒥᓐᓂᒃ ᑎᒍᒥᐊᖏᓐᓇᕐᓯᒪᒻᒪᑕ ᑐᒃᑐᐃᑦ ᒥᒃᓵᓄᑦ, ᐊᒻᒪ ᖃᐅᔨᕙᓪᓕᐊᒐᒥᐅᒃ ᖃᐅᔨᒪᓂᕐᒥᒍᑦ ᓄᓇᒋᓕᕐᑕᒥᓂ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓕᕐᑎᑕᐅᕙᓪᓕᐊᓪᓗᑎᒃ ᖁᑦᓯᑦᑐᕐᒥᐅᓂ.   ᑎ. ᐃᓪᓚᐅᑦ ᐅᖃᓚᐅᕐᓂᒥᒻᒪᑦ ᒫᓐᓇᓂᓴᐅᓂᖅᐹᖅ ᖃᑦᓰᓐᓇᕈᓛᕆᐊᖏᑦ ᑐᒃᑐᐃᑦ ᑭᓐᖓᐃᓚᐅᑉ ᑰᒐᓇᔫᓪᓗ ᕿᑭᖅᑕᖏᓐᓃᒃᑐᓂᒃ, ᐊᒻᒪ ᐅᖃᖅᓯᒪᒋᓪᓗᓂ ᑕᐃᒫᒃᓴᐃᓐᓇᖅ ᐃᒻᒥᓂᒃ ᐊᒥᓱᕈᒃᑲᓐᓂᓛᕐᓂᖏᓐᓂᒃ ᑕᐃᒪᐃᑦᑕᕆᐊᖃᓕᕈᑎᒃ (ᓴ. ᐃᓪᓚᐅᑦ, ᓄᓇᖓᓐᓂᒥᐅᖅ).  

ᒫᓐᓇᕋᑕᐅᓂᖅᐹᖅ, ᐃᓄᐃᑦ ᖃᐅᔨᓱᐃᑦᑐᕐᒥᐅᑦ ᑕᐃᒪᓐᖓᑐᖃᖅ ᐊᐅᓚᑦᓯᓂᕐᒥᓐᓂᒃ ᐱᐅᖅᓱᐊᓂᕐᒥᑦ ᐅᖑᒪᓇᓱᓐᓂᕐᒥᓪᓗ ᐊᒻᒪ ᓂᕿᑦᓴᑐᐃᓐᓇᕐᒧᑦ ᐊᖑᓇᓱᒃᐸᓐᓂᖅ ᑐᒃᑐᖏᓐᓂᒃ.  
ᖃᑦᓰᓐᓇᕈᕐᒥᕐᒪᑕ ᐅᑭᐅᖓᓂ 1973-74, ᖃᐅᓱᐃᑦᑐᕐᒥᐅᑦ ᐊᖑᓇᓱᒃᑐᓕᕆᔨᖏᑦᑕ ᑲᑎᒪᔨᖏᑦ ᓄᖅᑲᕐᑎᑦᓯᓚᐅᕐᓯᒪᔪᑦ ᐃᓚᒋᔭᐅᔪᖁᑎᖏᓐᓂᒃ ᑐᒃᑐᓯᐅᕐᓂᕐᒥᑦ ᑐᒃᓯᑐᓯᐅᕐᕕᐅᑉ ᕿᑭᖅᑕᖓᓂ ᒪᕐᕈᓕᕿᐅᑉ ᕿᑭᖅᑕᖏᓐᓂ, ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᓄᖅᑲᕐᑎᑦᓯᓂᕐᒥᓐᓂᒃ ᑐᒃᑐᓯᐅᕐᓂᕐᒥᑦ ᐱᖃᓯᐅᔾᔨᓕᕆᓪᓗᑎᒃ ᒪᕐᕈᓕᕿᒥᒃ ᐊᓯᖏᓐᓂᓪᓗ ᕿᑭᖅᑕᓂᒃ 1982ᖑᑎᓪᓗᒍ, ᐆᒪᔪᕐᓂᐊᕐᑏᑦ ᐅᓂᒃᑳᖃᓚᐅᕐᓯᒪᓐᖏᑦᓯᐊᕐᑐᑦ ᑖᓐᓇ ᓄᖅᑲᖓᑎᑦᓯᓂᖅ ᓯᖁᒥᑕᐅᓂᑰᒻᒪᖔᑦ.  ᑭᖑᓂᐊᒍᑦ ᓄᖅᑲᖓᑎᑕᐅᓕᕐᒥᑎᓪᓗᒍ ᑐᒃᑐᓯᐅᕐᕕᒃ ᑐᒃᑐᓯᐅᕐᕕᐅᒋᐊᖃᕈᓐᓃᑎᓪᓗᒍ 1982ᒥ, ᑭᖑᓂᐊᒍᑦ ᖃᐅᔨᓴᓚᐅᕐᓯᒪᔪᑦ ᑐᒃᑐᓯᐅᕐᕕᒻᒥ ᐅᓄᕐᓂᖏᑦ ᐊᒥᓱᕈᕐᐸᓪᓕᐊᒃᑲᓐᓂᕐᓂᕋᕐᑕᐅᓪᓗᑎᒃ 1994ᖑᕋᓱᓐᓂᖓᓂ.  1989ᒥ, ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑐᒃᑐᒍᓐᓇᕐᑎᑦᓯᓕᓚᐅᕐᓯᒪᔪᑦ ᖁᓕᓂᒃ (10) ᑐᒃᑐᓯᐅᕐᕕᐅᑉ ᑐᒃᑐᖏᓐᓂᒃ (1ᐳᓴᑦᑎᖏᑦ 1988ᒥ ᒥᒃᓴᐅᓴᔭᐅᓚᐅᕐᑐᑦ).  ᐅᓄᕐᓯᕙᓪᓕᐊᑐᐃᓐᓇᕐᒪᑕ, ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐅᓄᕐᓯᒋᐊᕆᒋᓪᓗᑎᒃ 60ᓄᑦ ᑐᒃᑐᑕᐅᔪᓐᓇᕐᑐᓂᒃ ᐅᑭᐅᖓᓂ 1993-94 (2ᐳᓴᑦᑎᖏᑦ 1993ᒥ ᖃᑦᓰᓐᓇᐅᓛᑦ ᒥᒃᓴᐅᓴᔭᐅᓚᐅᕐᑐᓂᒃ).  ᖃᑦᓰᓐᓇᕈᕐᔪᐊᑳᓪᓚᒻᒪᑕ ᐅᓄᕐᓂᖏᑦ 1990ᖏᓐᓂ, ᐃᓄᐃᑦ ᓱᓕ ᓄᖅᑲᕐᑎᑦᓯᓕᓚᐅᕐᓯᒪᒻᒥᔪᑦ ᐊᖑᓇᓱᒍᓐᓇᕐᓂᕐᒥᑦ ᑐᒃᑐᖏᓐᓂᒃ ᑐᒃᑐᓯᐅᕐᕕᐅᑉ, ᑭᓯᐊᓂ ᑐᒃᑐᒃᑐᖃᕐᒪᑦ ᐱᖓᓱᓂᒃ ᐅᑭᐅᖓᓂ 2000-01.

ᑕᐃᒪᓐᖓᑦ ᐱᒋᐊᓚᐅᕐᓯᒪᒻᒪᑦ ᓄᓇᕗᑦ 1999ᖑᑎᓪᓗᒍ, ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᓐᖓᑦ ᐱᖃᑕᐅᖏᓐᓇᓪᓚᕆᒃᑐᑦ ᖃᐅᔨᓴᕐᑕᐅᓂᖏᓐᓂᒃ ᖁᑦᓯᑐᕐᒥᐅᑦ ᑐᒃᑐᖏᑕ.  ᑕᓪᓕᒪᐃᕋᕐᑐᑎᒃ  ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᖃᑦᑕᕐᑐᑎᒃ ᐊᕙᑎᓕᕆᔨᒃᑯᑦ ᐊᕕᒃᑐᕐᓯᒪᔪᑎᒍᑦ ᐆᒪᔪᕐᓂᒃ ᖃᐅᔨᓴᕐᑎᖏᓐᓂᒃ ᐊᒻᒪ ᐊᓯᖏᓐᓂᒃ ᐱᓕᕆᖃᑕᐅᕙᒃᑐᓂᒃ, ᐊᒻᒪᓗᒃᑕᐅᖅ ᐱᖃᑕᐅᓪᓚᒃᑖᕐᑐᑎᒃ ᓈᓴᐃᓂᕐᒥᒃ, ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖃᑦᑕᕐᓯᒪᕗᑦ ᖃᐅᔨᓴᕋᒃᓴᑦ ᓯᕗᓪᓕᐅᑎᒋᐊᓖᑦ, ᐋᖅᑭᐅᒪᓂᕆᓂᐊᕐᑕᖓᑦ, ᐆᒃᑐᕋᕐᓂᐅᕙᒃᑐᑦ ᐊᒻᒪ ᐊᑐᓕᕐᑎᑦᓯᓂᕐᒥᑦ ᓄᑖᓂᑦ ᓈᓴᐃᔾᔪᓯᐅᕙᒃᑐᓂᒃ ᖃᐅᔨᓴᕐᓂᖏᓐᓂ, ᑮᓇᐅᔭᕐᑕᕐᕕᒃᓴᓂᒃ ᑮᓇᐅᔭᕐᑖᐸᒃᑐᑎᒃ, ᑐᑭᑖᕐᑎᑕᐅᕙᒃᑐᑎᒃ ᖃᐅᔨᓴᕈᓯᒥᓃᑦ, ᐊᒻᒪ ᐊᑐᓕᕐᑎᑕᐅᓪᓗᑎᒃ ᑖᒃᑯᐊ ᖃᐅᔨᔭᐅᕙᓪᓕᐊᔪᑦ ᐅᖑᒪᓂᒃᑯᑦ ᐱᐅᖅᓱᐊᕈᑎᐅᓂᐊᕐᖓᑕ ᑐᒃᑐᖏᓐᓂᒃ.   ᑕᒪᒃᑯᐊ ᐱᓕᕆᖃᑕᐅᔾᔪᓯᐅᕙᒃᑐᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᔪᓯᒋᐊᓖᑦ ᓯᕗᓂᒃᑎᓐᓂ ᑕᐃᒫᒃ ᑕᒪᒃᑮᑦ ᖃᐅᔨᓴᕐᑎᒻᒪᕆᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖃᓯᐅᔾᔭᐅᔪᓐᓇᕐᓂᐊᕐᖓᑕ ᐅᑎᖅᐸᓪᓕᐊᒃᑲᓐᓂᖁᓪᓗᒋᑦ ᖁᑦᓯᑦᑐᕐᒥᐅᑦ ᑐᒃᑐᖁᑎᖏᑦ ᓄᓇᕗᑦᒥ.   

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 1: ____________

ᐃᓚᖓ 2. TC \l2 "
ᐋᖅᑭᒋᐊᕐᑕᐅᓂᑯ ᓂᕿᑦᓴᒧᑦ ᐱᔭᐅᔪᓐᓇᕐᑐᑦ (ABNL)

2.1
ᐃᓕᑕᕆᓪᓗᒍ ᖁᑦᓯᑦᑐᕐᒥᐅᑦ ᑐᒃᑐᖏᑦ ᐊᑐᐃᓐᓇᐅᑦᓴᐅᑎᒋᓚᐅᓐᖏᓐᓂᖏᑦᑕ ᐊᒻᒪ ᐱᔭᐅᔪᓐᓇᕋᑎᒃ ᐃᓄᓐᓄᑦ ᓄᓇᖓᓐᓂᒥᐅᓄᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᓈᓴᐃᓂᕆᖃᑦᑕᓚᐅᕐᑕᖏᑦ ᐊᖑᓇᓱᒃᑕᐅᕙᒃᑐᓂᒃ (NWHS), ᐊᒻᒪ ᑐᒃᑐᐃᑦ ᓱᓕ ᖁᑦᓯᑦᑐᕐᒥᐅᑦ ᐃᓄᖁᑎᖏᓐᓄᑦ ᐊᑑᑎᖃᓪᓚᕆᒻᒪᑕ ᐃᓕᖅᑯᓯᑐᖃᖏᓐᓄᑦ ᓂᕿᑦᓴᕆᔭᐅᓪᓚᒃᑖᕐᑐᑎᓪᓗ, ᐊᖏᖃᑎᒌᒃᑐᑦ ᐃᓕᑕᕐᓯᕗᑦ ᑕᐃᒫᒃ ᑐᓴᒐᒃᓴᓕᐊᒥᓃᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᓈᓴᐃᖃᑦᑕᐅᓯᕆᓚᐅᕐᑕᖏᑦ ᐆᒪᔪᕐᑕᐅᕙᒃᑐᓂᒃ ᓂᕿᑦᓴᒧᑦ (BNL) ᐃᒻᒪᖃ ᖃᑦᓰᓐᓇᐅᓂᖅᓴᐅᓗᐊᓪᓚᕆᒻᒪᑕ ᓄᓇᖓᓐᓂᕐᒥᐅᓄᑦ ᐱᓪᓗᐊᕐᑕᖏᓐᓂᒃ ᓂᕿᑦᓴᒧᑦ.  ᓱᓕᒃᑲᓐᓂᖅ, ᖃᐅᓱᐃᑦᑐᕐᒥᐅᑦ ᐊᖑᓇᓱᒃᑐᓕᕆᔨᖏᑦᑕ ᑲᑎᒪᔨᖏᑦ ᓇᒻᒥᓂᖅ ᓄᖅᑲᖓᑎᑦᓯᓚᐅᕐᖓᑕ ᑐᒃᑐᓐᓇᓐᓂᕐᒥᑦ ᑐᒃᑐᖁᑎᒥᓐᓂᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᐅᔨᓴᕐᑎᑦᓯᑎᓪᓗᒋᑦ ᓈᓴᐃᓂᒃᑯᑦ ᐱᐅᖅᓱᐊᕐᓂᐅᓂᐊᕐᑐᒧᑦ ᐅᓄᕐᓂᖏᓐᓂᒃ ᐊᖑᓇᓱᒃᕕᐅᕙᒃᑐᓂᒃ.   

ᑖᓐᓇ ᐸᕐᓇᐅᑦ ᓇᓗᓇᐃᕐᓯᓯᒪᒻᒪᑦ ᐱᓕᕆᔾᔪᓯᐅᔪᓐᓇᕐᑐᒥᒃ, ᓈᒻᒪᒋᔭᐃᓐᓇᐅᓪᓗᓂ ᑕᒪᒃᑮᓐᓄᑦ ᐊᖏᖃᑎᒌᒃᓯᒪᔫᓐᓄᑦ, ᑕᐃᒫᒃ ᐊᑐᓕᖁᔭᐅᓯᒪᔪᑦ ᓈᓴᐃᔾᔪᓯᐅᕙᒃᑐᑦ ᐋᖅᑭᒋᐊᕐᑕᐅᔪᓐᓇᖁᓪᓗᒋᑦ ᓂᕿᑦᓴᒧᑦ ᐱᔭᐅᔪᓐᓇᕐᑐᑦ ᐋᖅᑭᒃᓱᕐᑕᐅᓕᕐᐸᑕ (ABNL), ᐋᖅᑮᓕᕐᐸᑕ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᑕᐅᓯᒪᔪᓂᒃ ᐊᖑᓇᓱᒃᑕᐅᔪᓐᓇᕐᑐᓂᒃ (TAH) ᐊᒻᒪ ᓂᕿᑦᓴᒧᑦ ᐊᖑᓇᓱᒃᑕᐅᔪᓐᓇᕐᑐᓂᒃ.    

2.2
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᕐᐳᑦ ᑕᐃᒫᒃ, ᓂᕿᑦᓴᒧᑦ ᐱᔭᐅᔪᓐᓇᕐᑐᑦ ᐋᖅᑭᒃᑕᐅᑉᐸᑕ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᑎᑦᓯᖁᓪᓗᒋᑦ, ᒪᓕᓪᓗᒋᑦ ᐃᓚᖏᓐᓃᒃᑐᑦ 5.6.26, 5.6.27 ᐊᒻᒪ 5.6.28 ᓄᓇᕗᑦᒥᒃ ᓄᓇᑖᕈᑎᐅᓯᒪᔪᑦ ᐊᖏᕈᑎᖓᓐᓂ, ᐊᑐᕈᓐᓇᖁᓪᓗᒋᑦ ᐋᖅᑭᒋᐊᕐᑕᐅᓯᒪᔪᓂᒃ ᓂᕿᑦᓴᒧᑦ ᐱᔭᐅᔪᓐᓇᕐᑐᑦ ᐅᓄᕐᓂᖏᓐᓂᒃ ᖃᐅᓱᐃᑦᑐᕐᒥᐅᓄᑦ ᓂᕿᑦᓴᒧᑦ ᐊᓐᓇᐅᒪᔾᔪᑎᐅᔪᓐᓇᕐᔫᒥᔪᑦ ᖃᓂᒋᔮᓃᓐᓂᕐᓴᐅᓂᐊᕐᖓᑕ.  ᐋᖅᑭᒋᐊᕐᑕᐅᓯᒪᔪᑦ ᓂᕿᑦᓴᒧᑦ ᐱᔭᐅᔪᓐᓇᕐᑐᑦ ᖃᐅᓱᐃᑦᑐᕐᒥᐅᓄᑦ ᒪᓕᒃᑕᐅᕆᐊᓖᑦ ᑐᓐᖓᕕᖃᕐᓗᑎᒃ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᐃᓄᖁᑎᖏᑦᑕ ᐅᓄᕐᓂᖏᓐᓂᒃ ᒪᓕᓪᓗᑎᒃ ᐊᖑᓇᓱᒃᑕᐅᔪᓐᓇᕐᑐᑦ ᐋᖅᑭᒃᑕᐅᓯᒪᓗᑎᒃ ᑕᐃᒫᒃᑕᐅᖅ ᐊᓯᖏᑎᑐᑦ ᓄᓇᓕᖃᐅᕐᑐᑦ ᓈᓴᕐᑕᐅᔾᔪᓯᒋᓚᐅᕐᑕᖏᑎᑐᑦ ᑐᒃᑐᐃᑦ ᐊᑐᐃᓐᓇᓪᓚᕆᐅᓚᐅᕐᑎᓪᓗᒋᑦ ᓄᓇᕗᑦᒥ ᐆᒪᔪᕐᑕᐅᕙᒃᑐᑦ ᐅᓄᕐᓂᖏᑦ ᓈᓴᐃᑎᓪᓗᒋᑦ, ᐅᒥᓱᐃᕐᓱᓪᓗᐊᕐᓗᒋᑦ ᐅᓄᕐᓂᖏᑦ ᐃᓄᐃᑦ ᓄᓇᖃᕐᑐᑦ ᖃᐅᓱᐃᑦᑐᕐᒥ ᒪᓕᓪᓗᒋᑦ.  ᐊᖏᖃᑎᒌᒃᑐᑦ ᑲᑎᒪᖃᑎᖃᖁᔨᓯᒪᔪᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᓪᓗ ᖃᐅᔨᓇᓱᐊᕐᓂᐊᕐᖓᑕ ᓇᓪᓕᐊᑦ ᓄᓇᓕᐅᔪᖅ ᓄᓇᕗᑦᒥ ᐊᖑᓇᓱᒃᑕᐅᕙᒃᑐᑦ ᓈᓴᕐᑕᐅᔾᔪᓯᕆᓚᐅᕐᑕᖏᑦᑕ ᐊᔾᔨᐸᓗᐊᓂᒃ ᐊᑐᕐᓗᑎᒃ ᒥᒃᓴᐅᓴᑦᓯᐊᓂᕐᓴᐅᓂᐊᕐᒪᑕ ᓂᕿᑦᓴᒧᑦ ᑐᒃᑐᒍᓐᓇᕐᑕᖏᓐᓂᒃ ᖃᐅᓱᐃᑦᑐᕐᒥᐅᑦ.  
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 2: ____________
ᐃᓚᖓ 3.
ᑲᑎᒃᑐᒋᑦ ᐊᖑᓇᓱᒃᑕᐅᔪᓐᓇᕐᑎᑕᐅᔪᑦ (TAH)

3.1
ᑲᑎᒃᑐᒋᑦ ᐊᖑᓇᓱᒃᑕᐅᔪᓐᓇᕐᑎᑕᐅᔪᑦ ᐊᑐᓕᖁᔨᔾᔪᑎᐅᓂᐊᕐᑐᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᒥᒃᑰᓕᖓᓗᑎᒃ ᐅᓄᕐᓂᖏᓐᓄᑦ ᓇᓗᓇᐃᕐᑕᐅᓯᒪᔪᓂ ᓈᓴᕐᑕᐅᓯᒪᔪᑦ 1ᒥ, ᒪᓕᒃᑐᒋᑦ ᐃᓚᖓᓃᒃᑐᑦ 5.6.16 ᐊᒻᒪ 5.6.17 ᓄᓇᕗᑦᒥᒃ ᓄᓇᑖᕈᑎᐅᓯᒪᔪᑦ ᐊᖏᕈᑎᖓᓐᓂ.

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 3.1: ____________

3.2
ᐃᓚᖓᓃᒃᑐᑦ 5.6.2ᒥᒃ 5.6.11ᒧᑦ ᓄᓇᕗᑦᒥᒃ ᓄᓇᑖᕈᑎᐅᓯᒪᔪᑦ ᐊᖏᕈᑎᖓᓐᓂ ᐊᐅᓚᑦᓯᔾᔪᓯᐅᓂᐊᕐᑐᑦ ᖃᓄᖅ ᐋᖅᑭᒃᑕᐅᓂᐊᕐᒪᖔᑕ ᑲᑎᒃᑐᒋᑦ ᐊᖑᓇᓱᒃᑕᐅᔪᓐᓇᕐᑎᑕᐅᔪᑦ ᐃᓄᓐᓄᑦ.   
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 3.2: ____________
3.3 ᐊᑐᓂ ᑲᑎᒃᑐᒋᑦ ᐊᖑᓇᓱᒃᑕᐅᑎᑕᐅᔪᓐᓇᕐᑐᑦ ᑐᓐᖓᕕᖃᕐᓂᐊᕐᑐᑦ ᐅᑉᐱᕆᔭᐅᓛᓂᒃ ᒥᒃᓴᐅᓴᔭᐅᓯᒪᔪᓂᒃ ᐅᓄᕐᓂᖏᑦ ᐊᒥᓲᓂᖏᓐᓂᒃ ᐊᒻᒪ ᐅᓄᕐᓂᖏᑦᑕ ᐊᓯᔾᔨᕐᑕᕐᐸᓐᓂᖏᓐᓂᒃ ᑕᒪᒃᑯᐊ ᒥᒃᓴᐅᓴᔭᐅᓂᑯᑦ ᐊᑐᐃᓐᓇᕈᑐᐊᖅᐸᑕ, ᐊᒻᒪ ᓇᓗᓇᐃᕐᑕᐅᓯᒪᓂᐊᕐᑐᑦ ᐅᑯᐊ ᒪᓕᓪᓗᒋᑦ:  

3.3.1
ᐅᑉᐱᓐᓇᕐᑐᑦ ᐅᓄᕐᓂᖏᓐᓂᒃ ᒥᒃᓴᐅᓴᔾᔪᑏᑦ ᐊᕐᕌᒍᓂᑦ ᖁᓕᓂᑦ ᐅᖓᑖᓅᖓᓐᖏᓪᓗᑎᒃ ᓈᓴᕐᑕᐅᕙᓐᓂᖏᑦ, ᐊᒻᒪ ᐅᓄᕐᓂᖏᑦᑕ ᐊᓯᔾᔨᕐᑕᖅᐸᓪᓕᐊᓂᖏᑦ ᒥᒃᓴᐅᓴᔭᐅᓯᒪᓗᑎᒃ (ᑎᑎᕋᐅᔭᕐᓯᒪᔪᑦ 1ᒥ):   



a.
ᑭᓯᐊᓂ ᐊᓯᐊᓂ ᐊᖏᕈᑎᐅᓯᒪᓂᕐᐸᑦ (ᑕᑯᓗᒍ ᐃᓚᖓ 3.3.3), ᐅᓄᓛᖏᑦ ᑲᑎᒃᑐᒋᑦ ᐊᖑᓇᓱᒃᑕᐅᑎᑕᐅᔪᓐᓇᕐᑐᑦ ᐅᓄᕐᓯᕙᓪᓕᐊᑎᓪᓗᒋᑦ ᐆᒪᔪᖁᑎᖏᑦ  30-40%ᒦᓐᓂᐊᕐᑐᑦ ᒥᒃᓴᐅᓴᔭᐅᔾᔪᑏᑦ ᐅᓄᕐᓂᖏᑦᑕ ᐊᒥᓱᕈᕐᐸᓪᓕᐊᓂᖏᓐᓄᑦ.  



b.
ᓇᓪᓕᐊᑐᐃᓐᓇᖅ 30% ᐅᕝᕙᓘᓐᓃᑦ 40% ᐊᑐᖅᑕᐅᓂᐊᕋᓗᐊᕐᐸᑦ ᒪᓕᓐᓂᐊᕐᑐ ᒥᒃᓴᐅᓴᔭᐅᓯᒪᔪᓂᒃ ᖃᓄᑎᒋ ᐊᖏᑎᒋᒻᒪᖔᑕ ᐊᒥᓲᓂᖏᑦ, ᖃᐅᔨᓴᕐᑎᓪᓗᒋᑦ ᓈᓴᕐᑕᐅᓂᑯᒥᓃᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐊᓯᖏᑦ ᑐᑭᓯᒋᐊᕈᑎᒃᓴᑦ.   


ᑎᑎᕋᐅᔭᕐᓯᒪᔪᖅ 1. 

	ᑐᒃᑐᖁᑎᖏᑦ
	ᓈᓴᐃᓂᐅᑉ ᐊᕐᕌᒍᖓ
	ᐅᓄᕐᓂᖏᑦᑕ ᒥᒃᓴᐅᓴᔭᐅᓂᖏᑦ
	ᓇᓚᐅᑦᓵᕐᑐᒋᑦ ᐊᕐᕌᒍᑕᒫᑦ ᐊᓯᔾᔨᕐᑕᕋᔭᓐᖑᐊᕐᑐᑦ
	ᑲᑎᓪᓗᒋᑦ ᐱᔭᐅᔪᓐᓇᕐᑐᑦ 



	ᑐᒃᑐᓯᐅᕐᕕᐅᑉ ᕿᑭᖅᑕᖓ
	2001
	240

(150-383)
	+20%

(1997-2001)
	14

(30%)

	ᑰᒐᓇᔪᖅ/ ᑭᓐᖓᐃᓚᖅ
	2004
	ᑕᑯᕕᐅᓐᓂᖏᑦᑐ
	-20%

(1995-2004)
	0


ᐊᓯᐊᒍᑦ ᑐᑭᓯᓯᒪᔪᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᖓᓂᒃ 3.3.1: ᐊᖑᓇᓱᒃᑐᓕᕆᔩᑦ ᑲᑎᒪᔨᖏᑦ ᐊᖏᖃᑎᖃᓚᐅᕐᑐᑦ ᑲᑎᒃᑐᒋᑦ ᐊᖑᓇᓱᒃᑕᐅᑎᑕᐅᔪᓐᓇᕐᑐᓂᒃ ᑐᒃᑐᓯᐅᕐᕕᐅᑉ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᑦ ᐱᔪᒪᓚᐅᓐᖏᑦᑐᑦ ᑲᑎᓯᒪᔪᓂᒃ ᐊᖑᓇᓱᒃᑕᐅᑎᑕᐅᔪᓐᓇᕐᑐᓂᒃ ᑰᒐᓇᔫᑉ/ ᑭᓐᖓᐃᓚᐅᑉ ᕿᑭᖅᑕᖏᓐᓄᑦ ᓄᓇᒃᑯᑦ ᓈᓴᐃᓂᖅ ᐱᔭᕇᓚᐅᓐᖏᓐᓂᖓᓂ ᑰᒐᓇᔪᕐᒥ.  ᑐᒃᑐᐃᑦ ᐊᒃᓱᐊᓗᒃ ᐊᑑᑎᖃᕐᒪᑕ ᖃᐅᓱᐃᑦᑑᑉ ᐃᓄᖁᑎᖏᓐᓄᑦ ᐊᒻᒪ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑐᒃᑐᒍᓐᓇᖁᔨᒐᓗᐊᕐᖓᑕ ᐊᑕᐅᓯᕐᒥᖑᓐᓃᑦ ᒪᕐᕉᓂᓪᓘᓐᓃᑦ ᐊᕐᕌᒍᑕᒫᑦ ᑰᒐᓇᔪᕐᒥᑦ ᐅᕝᕙᓘᓐᓃᑦ ᑭᓐᖓᐃᓚᐅᑉ ᕿᑭᖅᑕᖓᓂᒃ.   

____________________________


3.3.2

ᐅᑉᐱᓇᕐᑐᑦ ᒥᒃᓴᐅᓴᔭᐅᓯᒪᔪᑦ ᐊᕐᕌᒍᖃᓕᑕᐃᓐᓇᕐᖓᑕ ᖁᓕᓂᒃ, ᑭᓯᐊᓂ ᖃᓄᑎᒋ ᐅᓄᕐᓂᖏᑦ ᐊᓯᔾᔨᕐᑕᖅᑎᒋᒻᒪᖔᑕ ᖃᐅᔨᒪᔭᐅᓐᖏᑦᑐᑦ (ᑎᑎᕋᐅᔭᕐᓯᒪᔪᑦ 2ᒥ):  

a.
ᑲᑎᒃᑐᒋᑦ ᐊᖑᓇᓱᒃᑕᐅᑎᑕᐅᔪᓐᓇᕐᑐᑦ ᐋᖅᑭᒃᑕᐅᓯᒪᓂᐊᕐᑐᑦ 3-5% ᐳᓴᑦᑎᑎᒍᑦ ᒫᓐᓇᓂᓴᐅᓂᖅᐹᖅ ᐅᓄᕐᓂᖏᑦᑕ ᒥᒃᓴᐅᓴᔭᐅᔾᔪᓯᕆᓚᐅᕐᑕᖏᓐᓂᒃ, ᐅᓄᕐᓂᖏᑦ ᒥᒃᓴᐅᓴᔭᐅᓯᒪᒍᑎᒃ ᐅᕝᕙᓘᓐᓃᑦ ᖃᑦᓰᓐᓇᐅᓛᖃᕈᑎᒃ ᓈᓴᕐᑕᐅᓯᒪᔪᑦ 100ᖑᑉᐸᑕ ᐆᒪᔪᑦ.  



b.
ᐊᖑᓇᓱᒃᑕᐅᕙᒃᑐᑦ 3, 4 ᐅᕝᕙᓘᓐᓃᑦ 5%ᒦᒃᐸᑕ ᑐᓐᖓᕕᖃᕐᓂᐊᕐᑐᑦ ᖃᐅᔨᓴᕐᑐᑎᒃ ᓈᓴᐃᔾᔪᓯᐅᓚᐅᕐᑐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐊᓯᖏᓐᓂᒃ ᑐᑭᓯᒋᐊᕐᕕᐅᓯᒪᔪᓂᒃ.    



ᑎᑎᕋᐅᔭᕐᓯᒪᔪᖅ 2.

	ᑐᒃᑐᖁᑎᖏᑦ
	ᓈᓴᐃᓂᐅᑉ ᐊᕐᕌᒍᖓ
	ᐅᓄᕐᓂᖏᑦᑕ ᒥᒃᓴᐅᓴᔭᐅᓂᖏᑦ
	ᓇᓚᐅᑦᓵᕐᑐᒋᑦ ᐊᕐᕌᒍᑕᒫᑦ ᐊᓯᔾᔨᕐᑕᕋᔭᓐᖑᐊᕐᑐᑦ

	ᑕᓪᓗᕈᑎᐅᑉ ᐱᓇᓐᓇᖓ*
	2002
	65

(26 - 160)
	2


* ᑲᑎᒃᑐᒋᑦ ᐊᖑᓇᓱᒃᑕᐅᑎᑕᐅᔪᓐᓇᕐᑐᑦ  ᑕᓪᓗᕈᑎᐅᑉ ᐱᓇᓐᓇᖓᓂ ᐊᖑᓇᓱᒃᑕᐅᕙᓐᓂᐊᕐᒥᔪᑦ ᐊᐅᓱᐃᑦᑐᕐᒥᐅᓄᑦ ᐊᕐᕌᒍᑕᒫᑦ ᐅᓄᕐᓂᖏᑦ ᓈᓴᕐᑕᐅᓗᑎᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐋᖅᑭᒃᓱᐃᓯᒪᓗᑎᒃ ᓇᓗᓇᐃᕐᑕᐅᓯᒪᒐᔭᕐᑐᑎᒃ ᐊᖏᕈᑎᒃᑯᑦ ᐊᑯᕐᖓᓂ ᑕᒪᒃᑮᒃ ᐊᖑᓇᓱᒃᑐᓕᕆᔨᖏᑦᑕ ᑲᑎᒪᔨᖏᓐᓄᑦ.   

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 3.3.2: ____________


3.3.3
ᐅᓄᕐᓂᖏᓐᓂᒃ ᒥᒃᓴᐅᓴᔾᔪᑎᐅᕙᒃᑐᑦ ᑎᑭᓯᒪᕙᒃᑐᑦ 30%ᒧᑦ ᐅᖓᑖᓄᓪᓘᓐᓃᑦ ᐅᓄᓛᑦ ᖃᐅᔨᒪᔭᐅᔪᑦ ᑐᒃᑐᐃᑦ ᒪᓕᒃᑕᐅᓪᓗᑎᒃ, ᐅᕝᕙᓘᓐᓃᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓘᑎᖃᓕᕐᓂᖅᐸᑕ ᑐᒃᑐᖁᑎᖏᑦᑕ ᐅᓄᕐᓂᖏᑦ ᐊᒥᓱᕈᓗᐊᓕᕐᓂᕐᐸᑕ ᓯᕗᓂᒃᑎᓐᓂ ᒪᓕᒃᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ (ᑎᑎᕋᐅᔭᕐᓯᒪᔪᑦ 3ᒥ).  



a.
ᐊᕐᕌᒍᖏᓐᓂ ᐅᓄᕐᓯᕙᓪᓕᐊᓕᕐᐸᑕ, ᑐᒃᑐᑕᐅᔪᓐᓇᕐᑐᑦ ᐃᒻᒪᖃ ᐋᖅᑭᒋᐊᕐᑕᐅᔪᓐᓇᕋᔭᕐᑐᑦ ᓈᒻᒪᒃᑐᒦᔾᔫᒥᖁᓪᓗᒋᑦ ᐃᒥᒃᑰᓕᖓᔪᑦ ᑐᒃᑐᖁᑎᖏᑦ ᓈᒻᒪᒋᔭᐅᒐᔭᓐᖑᐊᕐᑐᑦ ᒪᓕᒃᑐᒋᑦ.  



b.
ᑖᓐᓇ ᑐᓐᖓᕕᖃᕐᓂᐊᕐᑐᖅ ᖃᐅᔨᓴᒃᑲᓐᓂᕈᑎᐅᔪᓂᒃ ᐅᐊᑦᓯᐊᕈ ᑐᒃᑐᐃᑦ ᖃᓄᑎᒋ ᐅᓄᕐᑎᒋᕙᓚᐅᕐᒪᖔᑕ ᐅᑭᐅᒃᑯᑦ ᓂᕿᒃᓴᕐᓯᐅᕐᕕᒋᖃᑦᑕᓚᐅᕐᑕᖏᑦ ᖃᑦᓰᓐᓇᕈᓗᐊᓚᐅᕐᑎᓐᓇᒋᑦ, ᐊᒻᒪ ᐊᓯᖏᑦ ᖃᐅᔨᓴᕐᓂᐅᔪᑦ ᐊᒻᒪ ᐅᓄᕐᓂᖏᑦᑕ ᓈᓴᕐᑕᐅᔾᔪᓯᕆᕙᒃᑕᖏᑦ.   

c. ᖃᖓᒃᑯᑦ ᐊᒻᒪ ᑕᐃᒪᐃᑦᑕᕆᐊᖃᕐᐸᑦ, ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᑦ ᐅᖃᖃᑎᖃᕈᒪᔪᓐᓇᕐᑐᑦ ᓇᓪᓕᐊᓄᑐᐃᓐᓇᖅ ᐊᖏᖃᑕᐅᓯᒪᔪᓄᑦ ᖃᖓᒃᑯᑦ ᖃᓄᕐᓗ ᑖᓐᓇ ᐊᑐᓕᕐᑎᑕᐅᔪᓐᓇᕐᒪᖔᑦ ᓇᓕᕌᕈᑎᒃᓴᖅ.    


ᑎᑎᕋᐅᔭᕐᓯᒪᔪᑦ 3.

	ᐅᓄᕐᓂᖏᑦ
	ᐅᐊᑦᓯᐊᕈ ᐅᓄᓛᒥᓃᑦ ᒥᒃᓴᐅᓴᔭᐅᓯᒪᔪᑦ
	30% ᑭᓪᓕᐅᓪᓗᓂ


	ᑐᒃᑐᓯᐅᕐᕕᒻᒥ
	2700-3000
	850


	ᑭᓐᖓᐃᓚᖅ / ᑰᒐᓇᔪᖅ
	5800
	1750


ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 3.3.3: ____________

3.4
ᓈᒻᒪᒃᑐᓂᒃ ᐅᓄᕐᓂᖏᓐᓄᑦ ᐆᒃᑐᕋᐅᑎᐅᕙᓐᓂᐊᕐᑐᓂᒃ ᐋᖅᑭᒃᓱᐃᔪᖃᕐᐸᑦ, ᑲᑎᒃᑐᒋᑦ ᐊᖑᓇᓱᒃᑕᐅᔪᓐᓇᕐᑎᑕᐅᔪᑦ ᐊᕐᕌᒍᖏᓐᓂ ᓈᓴᐃᔪᖃᕐᑎᓐᓇᒍ ᑐᓐᖓᕕᖃᕈᓐᓇᕐᑐᑦ ᓇᓚᐅᑦᓵᕐᓂᒃᑯᑦ ᐅᓄᕐᓂᕆᒐᔭᓐᖑᐊᕐᑕᖏᓐᓂᒃ, ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᐊᒻᒪ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐋᔩᖃᑎᒌᓚᐅᕐᑎᓪᓗᒋᑦ.    

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 3.4: ____________

3.5
ᐊᖑᓇᓱᒃᑏᑦ ᖃᐅᓱᐃᑦᑐᕐᒥ ᓯᕗᓪᓕᖅᐹᖑᑐᐃᓐᓇᕆᐊᖃᕐᒪᑕ ᐅᔾᔨᕈᓱᓐᓂᕐᒥᑦ ᐅᓄᕐᓯᕙᓪᓕᐊᔪᓂᒃ ᖃᑦᓰᓐᓇᕈᕐᐸᓪᓕᐊᔪᓂᓪᓘᓐᓃᑦ, ᒪᓕᒃᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ. ᓱᓕᒃᑲᓐᓂᖅ, ᐊᕙᑎᓕᕆᔨᒃᑯᑦ ᐅᓄᕐᓂᖏᓐᓂᒃ ᓈᓴᐃᓇᓐᓇᑐᐃᓐᓇᕆᐊᓖᑦ ᑖᓐᓇ ᐊᐅᓚᑦᓯᓂᕐᒧᑦ ᐸᕐᓇᐅᑦ ᐊᑐᕐᓂᖓᓂ.  ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᐋᔩᖃᑎᒌᓕᕋᔭᕐᑐᑦ ᐋᖅᑭᒋᐊᕐᑕᐅᖁᓪᓗᒍ ᑲᑎᑕᐅᓯᒪᔪᑦ ᐊᖑᓇᓱᒃᑕᐅᑎᑕᐅᔪᓐᓇᕐᑐᑦ ᓈᒻᒪᒋᔭᐅᒐᔭᓐᖑᐊᕐᑐᓄᑦ, ᒪᓕᓪᓗᒋᑦ ᓴᖅᑭᔮᕐᑐᓕᒫᑦ ᑐᑭᓯᒋᐊᕈᑎᒃᓴᑦ, ᑭᓐᖒᒪᔭᐅᑐᐃᓐᓇᕆᐊᓖᑦ ᐊᒻᒪ ᑐᒃᓯᕌᖑᑐᐃᓐᓇᕆᐊᓖᑦ ᑕᒪᒃᑮᓐᓄᑦ ᐊᖏᖅᓯᒪᔫᓐᓄᑦ.   

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 3.4: ____________

ᐃᓚᖓ 4.
ᐊᖑᓇᓱᓐᓂᖅ ᐊᖑᓴᓪᓗᓂᒃ/ᐊᕐᓇᓪᓗᓐᓂᒃ/ᐅᑭᐅᖏᑎᒍᓪᓗ ᐊᒻᒪ ᐊᕐᕌᒎᑉ ᐃᓗᐊᓂ ᑭᓪᓕᖃᕐᑎᑕᐅᓂᖏᑦ
4.1
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑐᒃᑐᖁᔨᔾᔮᖏᑦᑐᑦ ᓄᕐᕋᓂᒃ ᐊᕐᓇᓪᓗᓂᓪᓗ ᓄᕐᕋᓕᓐᓂᒃ ᒪᐃᖑᓂᖓᓂ, ᔫᓂᖑᓂᖓᓂ ᐊᒻᒪ ᔪᓚᐃᒥ.   

4.2
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᕐᑎᑦᓯᔪᓐᓇᕐᑐᑦ ᐊᓯᖏᓐᓂᒃ ᐊᐅᓚᑦᓯᔾᔪᓯᐅᓂᐊᕐᑐᓂᒃ ᐊᕐᕌᒎᑉ ᐃᓗᐊᓂ ᖁᑦᓯᕐᑐᕐᒥᐅᑦ ᑐᒃᑐᖁᑎᖏᓐᓂᒃ ᐊᖑᓇᓲᓯᐅᓂᐊᕐᑐᓂᒃ.  

4.3
ᐱᐅᓯᐅᓂᐊᕐᑐᑦ ᐊᑐᓕᕐᑎᑦᓯᓂᕐᒧᑦ ᐊᖑᓇᓱᓐᓂᕐᒥᑦ ᐊᖑᓴᓪᓗᓂᑦ/ᐊᕐᓇᓪᓗᓂᑦ ᐊᒻᒪ ᐅᑭᐅᖏᑎᒍᑦ ᐊᒻᒪ ᖃᖓᒃᑯᑦ ᐊᕐᕌᒍᒥ ᑭᓪᓕᖃᕐᑎᑕᐅᔪᑦ ᒪᓕᓐᓂᐊᕐᑐᑦ ᐃᓚᖓᓂᒃ 5.6.48ᒥᒃ 5.6.51ᒧᑦ ᓄᓇᕗᑦᒥᒃ ᓄᓇᑖᕈᑎᐅᓯᒪᔫᑉ ᐊᖏᕈᑎᖓᓂ.   
4.4
ᐊᖏᖃᑎᒌᒃᑐᑦ ᑐᒃᓯᕋᕐᐳᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖁᓪᓗᒋᑦ ᐊᔾᔨᖏᓐᓂᒃ ᑰᑕᖃᕆᐊᑐᓐᖏᑦᑐᑦ ᑭᓪᓕᖏᓐᓂᒃ ᓇᓪᓕᐊᓄᑐᐃᓐᓇᖅ ᐊᖑᓇᓱᒃᐸᒃᑐᓄᑦ ᐊᑐᖅᑕᐅᔪᓐᓇᕐᓗᑎᒃ ᐃᓚᒋᔭᐅᓐᖏᑦᑐᓄᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ.   

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 4: ____________

ᐃᓚᖓ 5.
ᐆᒪᔪᕐᑕᐅᕙᒃᑐᑦ ᖃᐅᔨᓴᕋᒃᓴᓂᒡᕕᐅᓂᖏᑦ ᑐᓴᒐᒃᓴᓪᓗ
5.1
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᒋᔭᐅᔪᖁᑎᖏᑦ ᐅᑯᓂᖓ ᐅᖃᐅᓯᖃᖃᑦᑕᕆᐊᓖᑦ ᐅᓂᒃᑳᒃᑯᑦ ᐃᒥᒃᑯᑦ ᑐᒃᑐᑕᐅᔪᒥᓃᑦ ᐱᓪᓗᒋᑦ:  


a.
ᐊᖑᓇᓱᒃᑎᐅᑉ ᐊᑎᖓ ᑐᕌᕈᑎᓕᒫᖓᓗ ᓄᓇᓕᕐᔪᐊᖓᓪᓗ ᐱᖃᓯᐅᑎᓗᒍ;   


b.
ᐅᓪᓗᖓ ᑐᖁᑕᐅᓂᖓᑕ;


c.
ᐃᓂᖓ ᑐᖁᑦᓯᕕᐅᔫᑉ;


d.
ᐅᑭᐅᖏᑦ ᑐᒃᑑᑉ, ᓄᕐᕋᐅᑉᐸᑦ, ᐊᕐᕌᒍᓕᒃ ᐅᕝᕙᓘᓐᓃᑦ ᐱᕈᕇᕐᓯᒪᔪᖅ;   


e.
ᑐᒃᑐ ᐊᖑᓴᓪᓘᒻᒪᖔᑦ ᐊᕐᓇᓪᓘᒻᒪᖔᓪᓘᓐᓃᑦ;


f.
ᐃᓪᓚᐅᖃᕐᒪᖔᑦ, ᐊᕐᓇᓪᓘᒃᐸᑦ ᐃᓪᓚᐅᖃᕈᓐᓇᕐᓯᔪᖅ;


g.
ᑎᒥᑕᖓ ᖃᓄᐃᓐᓂᖓ;


h.
ᐆᒪᔫᑉ ᖃᐅᔨᓴᕋᒃᓴᓂᒃᕕᐅᑉ ᓈᓴᐅᑖ, ᐊᑐᕆᐊᖃᕐᐸᑦ; ᐊᒻᒪ


i.
ᐊᓯᖏᑦ ᑐᑭᓯᒋᐊᕈᑎᒃᓴᑦ ᑐᓴᒐᒃᓴᐃᑦ ᐱᔭᐅᒋᐊᓖᑦ ᐊᕙᑎᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  

5.2
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᒋᔭᐅᔪᖁᑎᖏᓐᓂᒃ ᐅᑯᓂᖓ ᖃᐅᔨᓴᕋᒃᓴᓂᖁᔨᓂᐊᕐᑐᑦ ᑐᒃᑐᓐᓂᕐᑕᒫᑦ:   


a.
ᐊᓪᓕᕈᖓᓂᒃ ᑕᒧᐊᔾᔪᑎᖏᓪᓗ,


b.
ᐃᒻᒪᖃ 15 ᓯᓐᑎᒦᑕᒥᖑᓐᓃᑦ ᓇᔾᔪᖓᓂᒃ, 


c.
ᐊᑕᐅᓯᕐᒥᑦ ᓯᐅᑎᖓᓂᒃ, ᐊᒻᒪ 


d.
ᓴᐅᒥᐊᓂ ᓇᒡᒍᐊᖏᓐᓂᒃ ᑯᑭᖓᓂᓪᓗ.

5.3
ᐊᕙᑎᓕᕆᔨᒃᑯᑦ ᐊᖏᖅᐳᑦ ᐊᑭᓖᓂᐊᕐᓂᕋᕐᑐᑎᒃ ᐊᖑᓇᓱᒃᑎᓄᑦ ᐱᓕᕆᓂᖏᓐᓄᑦ ᓄᐊᑦᓯᑎᓪᓗᒋᑦ ᐊᒻᒪ ᓇᓗᓇᐃᒃᑯᓯᕐᓱᐃᓂᖏᓐᓄᑦ ᖃᐅᔨᓴᕋᒃᓴᓂᒃᑕᐅᒋᐊᓕᓐᓂᑦ ᐊᒻᒪ ᑐᑭᓯᒋᐊᕈᑎᒃᓴᓂᒃ ᑐᓴᒐᒃᓴᓕᐅᕐᓂᖏᓐᓄᑦ, ᐊᑭᓕᕐᑕᐅᕙᓪᓗᑎᒃ $50.00ᒥᒃ ᐊᑕᐅᓯᕐᒧᑦ ᑐᒃᑐᑕᐅᔪᒧᑦ.  ᐆᒪᔪᕐᓂᐊᕐᑎ ᐊᑭᑭᓪᓕᒋᐊᕆᔪᓐᓇᕐᑐᖅ $10.00ᒧᑦ ᐱᖃᓯᐅᔾᔨᓯᒪᓐᖏᑉᐸᑕ ᖃᐅᔨᓴᕋᒃᓴᓂᒃ ᐃᓚᖏᓐᓂᒃ ᓇᔾᔪᐃᑦ ᐊᓯᖏᓐᓂᒃ, ᐊᒻᒪ $2.50 ᐊᑕᓂ ᐱᖃᓯᐅᔾᔭᐅᓯᒪᓐᖏᑦᑐᑦ ᑐᓴᒐᒃᓴᑦ, ᑲᑎᓪᓗᒋᑦ ᑎᑭᓯᒪᔪᓐᓇᕐᑐᑦ $50.00ᒧᑦ.

5.4
ᐊᕙᑎᓕᕆᔨᒃᑯᑦ ᐊᖏᖅᐳᑦ ᐊᑐᐃᓐᓇᐅᑎᑦᓯᓂᐊᕆᐊᒃᓴᖅ ᐊᖑᓇᓱᒃᑎᓄᑦ ᓈᒻᒪᒃᑲᔭᓐᖑᐊᕐᑐᓂᒃ ᐴᑦᓴᓂᒃ ᕿᓪᓚᔪᑭᐊᓂᒃ ᐊᒻᒪ ᓂᕕᖓᑖᓂᒃ ᐃᒥᒃᑯᑦ ᑐᒃᑐᑕᐅᔪᓄᑦ.   

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 5: ____________
ᐃᓚᖓ 6.
ᓇᔪᖅᐸᒃᑕᖏᑦ ᓂᕿᑦᓴᕐᓯᐅᕐᕕᑦ ᓴᐳᔾᔭᐅᓂᖏᑦ
6.1
ᐱᐅᖅᓱᐊᕐᓂᖅ ᖁᑦᓯᕐᑐᕐᒥᐅᑦ ᑐᒃᑐᖏᓐᓂᒃ ᒪᓕᓐᓂᐊᕐᖓᑕ ᓴᐳᔾᔭᐅᓂᖓᓂᒃ ᐊᕙᑎᖏᓐᓂᒃ ᐊᒻᒪ ᐆᒪᔪᖁᑎᖏᑦ ᐊᔾᔨᒌᖏᑦᑐᑦ ᑐᒃᑐᐃᑦ ᐅᑭᐅᒃᑯᑦ ᓇᔪᕐᐸᒃᑕᖏᓐᓂ, ᓄᕐᕋᑖᕐᕕᒋᕙᒃᑕᖏᑦ, ᐊᐅᔭᒃᑯᑦ ᓇᔪᕐᐸᒃᑕᖏᓐᓂᒃ, ᐊᒻᒪ ᖃᖓᓚᒃᑐᑦ ᓄᓕᐊᕐᕕᐅᕙᒃᑐᑦ.   ᓄᓇᒥᒃ ᐱᕙᓪᓕᐊᑎᑦᓯᕙᒃᑐᑦ ᐊᒃᑐᐃᕙᓐᓂᖏᑦ (ᓲᕐᓗ, ᐅᔭᕋᓐᓂᐊᕐᑏᑦ ᐊᒻᒪ ᐅᖅᓱᐊᓗᓐᓂᐊᕐᑏᑦ, ᒑᓯᓯᐅᕐᑏᑦ ᐊᒻᒪ ᐅᔭᕋᓐᓂᐊᕐᕕᓕᐅᕐᐸᒃᑐᑦ) ᐊᐅᓚᑕᐅᑦᓯᐊᕆᐊᓖᑦ ᐊᒻᒪ ᒪᓕᒃᑕᕆᐊᖃᓪᓚᕆᓪᓗᑎᒃ ᖁᑦᓯᕐᑐᕐᒥᐅᑦ ᑐᒃᑐᖏᑦ ᐊᓰᓐᓇᓕᔭᐅᓗᐊᖁᓇᒋᑦ ᓈᒻᒪᒋᔭᐅᓗᓂ.  ᒫᓐᓇ ᑐᐊᕕᕐᓇᕐᓯᒻᒪᑦ ᓇᓗᓇᐃᕐᑕᐅᒋᐊᖃᕐᓂᖏᑦᑕ ᑐᒃᑐᐃᑦ ᐅᑎᖅᑕᕐᕕᒋᕙᒃᑕᖏᑦ ᓂᕿᑦᓴᕐᓯᐅᕐᕕᒋᕙᒃᑕᖏᓐᓂᒃ, ᐊᖅᑯᑎᒋᕙᒃᑕᖏᑦ ᐅᑎᖅᑕᕐᕕᖏᓐᓄᑦ, ᐊᒻᒪ ᐅᑭᐅᒃᑯᑦ ᐊᐅᔭᒃᑯᓪᓗ ᓂᕿᑦᓴᕐᓯᐅᕐᕕᖏᑦ ᑕᒪᒃᑮᑦ ᑐᑭᓯᒋᐊᕈᑎᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᖃᐅᔨᓴᕐᑎᒻᒪᕇᑦ ᑐᓴᒐᒃᓴᖁᑎᖏᑦ.   

6.2
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᕐᑎᑦᓯᔪᓐᓇᕐᒥᔪᑦ ᓇᓗᓇᐃᕐᓯᓂᕐᒥᑦ ᓇᔪᕐᑕᐅᕙᒃᑐᓂᒃ ᑕᐃᒪᓐᖓᓕᒫᖅ ᓴᐳᔾᔭᐅᓂᒃᑯᑦ ᐃᓕᑕᕆᔭᐅᓯᒪᐃᓐᓇᕐᓂᐊᓕᕐᒪᑦ.   

6.3
ᐊᖏᖅᑕᐅᓚᐅᕐᑎᓪᓗᒋᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐊᕙᑎᓕᕆᔨᒃᑯᑦ ᐃᒻᒪᖃ ᒪᓕᒐᒃᓴᐅᓕᐅᕈᓐᓇᕐᑐᑦ, ᐊᑐᖅᑕᐅᓗᓂ ᓄᓇᕗᑦᒥ ᓂᕐᔪᑎᓕᕆᓂᕐᒧᑦ ᐱᖁᔭᕐᔪᐊᖅ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᔪᓐᓇᕋᔭᕐᑐᑦ ᓄᓇᕗᑦᒥ ᒪᓕᒐᓕᐊᖑᓯᒪᔪᑦ, ᓴᐳᔾᔭᐅᓕᖁᓪᓗᒋᑦ ᓂᕿᑦᓴᕐᓯᐅᕐᕕᖏᑦ ᐅᑎᖅᑕᕐᕕᒋᕙᒃᑕᖏᑦ ᐊᑐᓕᖁᔭᐅᓯᒪᔪᑦ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᓐᓄᑦ, ᐅᕝᕙᓘᓐᓂᑦ ᓂᕿᑦᓴᕐᓯᐅᕐᕕᖏᑦ ᕿᑐᕐᖏᐅᕐᕕᖏᓪᓗ ᓇᓗᓇᐃᕐᑕᐅᓯᒪᔪᑦ ᐊᓯᐊᒍᑦ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᓐᓄᑦ, ᐅᖃᖃᑎᖃᓚᐅᕐᓗᑎᒃ ᑭᓯᐊᓂ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᓐᓂᒃ.   

6.4
ᑭᒡᒐᕐᑐᐃᓗᑎᒃ ᖃᐅᓱᐃᑦᑑᑉ ᐊᖑᓇᓱᒃᑐᓕᕆᔨᖏᑦᑕ ᑲᑎᒪᔨᖏᓐᓂᒃ, ᐊᕙᑎᓕᕆᔨᒃᑯᑦ ᑕᑎᖃᕐᓂᐊᕐᐳᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓴᐳᔾᔭᐅᖁᓪᓗᒋᑦ ᐱᒻᒪᕆᐅᔪᑦ ᖁᑦᓯᑐᕐᒥᐅᑦ ᑐᒃᑐᖏᑕ ᓇᔪᖅᐸᒃᑕᖏᑦ ᐅᑎᖅᑕᕐᕕᐅᕙᒃᑐᑦ, ᐱᓗᐊᕐᑐᒥᒃ ᑳᒧᕋᓐ ᕿᑭᖅᑕᖓᑕ ᓂᒋᐊᓂ.   

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 6: ____________

ᐃᓚᖓ 7.

ᓄᒃᑎᖅᑎᕆᕕᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐱᒃᓴᔭᑐᖃᕆᓐᖏᑕᖏᑦ TC \l3 "
7.1
ᐅᓄᕐᓂᖏᑦ ᖁᑦᓯᕐᑐᕐᒥᐅᑦ ᑐᒃᑐᖏᑦᑕ ᐃᒻᒪᖃ ᒥᒃᓴᐅᓴᔭᐅᓗᑎᒃ ᖃᓂᒋᔮᓃᓕᑐᐃᓐᓇᕆᐊᖃᕐᖓᑕ 15 ᑐᖔᓂ ᐊᕐᓇᓪᓗᐃᑦ ᐅᕝᕙᓘᓐᓃᑦ ᖁᓕᐅᓗᑎᒃ ᐊᖑᓴᓪᓗᐃᑦ ᐱᕈᕇᕐᓯᒪᔪᑦ, ᐊᖏᖃᑎᒌᒃᑐᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᑐᑦ ᐊᓯᐊᓂᒃ ᓄᒃᑎᖅᑎᕆᓂᕐᒥᑦ ᖁᑦᓯᑐᕐᒥᐅᑦ ᑐᒃᑐᖁᑎᖏᓐᓂᒃ ᐊᓯᖏᓐᓂᒃ ᕿᑭᖅᑕᓂᒃ ᐃᓚᓕᐅᑎᖁᓪᓗᒋᑦ ᐅᕝᕙᓘᓐᓃᑦ ᓄᒃᑎᖅᑎᕆᕕᐅᓗᑎᒃ ᐊᓯᖏᓐᓂᒃ ᓄᖑᓯᒪᓕᕐᓂᕐᐸᑕ ᑐᒃᑐᖁᑎᖏᑦ, ᐅᑯᐊ ᑭᓯᐊᓂ ᒪᓕᒃᑕᐅᓗᑎᒃ:   


7.1.1
ᐊᕙᑎᖏᑦ ᖃᓄᐃᓐᖏᑦᑑᒋᐊᖃᕆᓪᓗᑎᒃ ᑕᐃᒫᒃ ᓅᑕᐅᓂᑯᑦ ᑐᒃᑐᐃᑦ ᐃᒻᒥᓂᒃ ᐱᕈᕐᐸᓪᓕᐊᔪᓐᓇᖁᓪᓗᒋᑦ ᐊᒻᒪ ᓄᕐᖓᖏᑦ ᓄᓇᖓᓂ.   


7.1.2
ᐊᕙᑎᖏᑦ ᐃᓱᒪᒃᓴᖅᓯᐅᕈᑎᐅᒋᐊᓖᑦ ᐱᖃᓯᐅᔾᔨᓯᒪᒋᐊᓖᑦ ᑭᓯᐊᓂ ᑭᓪᓕᒋᓐᖏᑲᓗᐊᕐᓗᒋᑦ: ᓂᕿᑦᓴᕐᓯᐅᕐᕕᖏᑦ, ᐊᐳᑎᖃᕐᓂᖓ, ᓂᕿᑦᓴᕐᓯᐅᕐᑎᐅᕙᒃᑐᑦ ᐆᒪᔪᑦ, ᐊᒻᒪ ᐅᓄᕐᓂᖏᑦ ᓯᐊᒃᓯᒪᓂᖏᓪᓗ ᐅᒥᒻᒪᐃᑦ.   

7.1.3 ᐊᓯᔾᔨᕆᐊᕐᑕᐅᑐᐃᓐᓇᕆᐊᖃᕐᓂᖓ ᐊᕙᑎᐊ ᐃᓱᒪᒃᓴᖅᓯᐅᕈᑎᐅᔪᓐᓇᕐᑐᖅ ᓄᒃᑎᖅᑕᐅᓂᑯᑦ ᑐᒃᑐᐃᑦ ᖁᑦᓯᑦᑐᕐᒥ ᒪᑭᑦᓯᐊᖁᓪᓗᒋᑦ.    


7.1.4
ᓄᒃᑎᖅᑎᑕᐅᓯᒪᔪᑦ ᐆᒪᔪᑦ ᑎᒥᑕᖏᑦ ᐊᔾᔨᐸᓗᒋᒋᐊᓕᖏᑦ ᒫᓐᓇ ᑐᒃᑐᖁᑎᖏᓐᓄᑦ ᐅᕝᕙᓘᓐᓃᑦ ᐅᐊᑦᓯᐊᕈ ᓇᔪᖅᐸᓚᐅᕐᑐᓄᑦ.   

7.2
ᐃᓱᒪᒃᓴᖅᓯᐅᕈᑕᐅᓂᖓᓂ ᓄᒃᑎᖅᑎᕆᓂᖅ, ᑕᒪᒃᑮᒃ ᐊᖏᖃᑎᒌᖃᑕᐅᓯᒪᔪᑦ, ᐊᒻᒪ ᑕᒪᑮᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᖃᐅᔨᓴᕐᑎᒻᒪᕇᑦ ᖃᐅᔨᓴᕈᑎᒥᓂᖏᑦ ᐃᓱᒪᒃᓴᖅᓯᐅᕈᑎᐅᓂᐊᕐᑐᑦ ᓇᓕᒧᑦᓯᐊᕐᑐᒥᒃ.   

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 7: ____________

ᐃᓚᖓ 8.
ᖃᐅᔨᓴᕐᓂᖅ
8.1
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑕᐅᓂᐊᕐᐳᑦ ᖃᐅᔨᓴᕋᒃᓴᐃᑦ ᓯᕗᓪᓕᐅᔾᔭᐅᒋᐊᓖᑦ ᐋᖅᑭᒃᓱᖅᑕᐅᓂᖏᓐᓂ, ᖃᓄᐃᓕᖓᓂᐊᕐᒪᖔᑕ, ᐆᒃᑐᕋᕐᓃᑦ ᐊᒻᒪ ᐊᑐᓕᕐᑎᑦᓯᒍᓯᐅᓂᐊᕐᑐᓂᒃ ᓈᓴᐃᔾᔪᓯᐅᓂᐊᕐᑐᓂᒃ, ᖃᓄᖅ ᑮᓇᐅᔭᕐᑖᕋᓱᓐᓂᐊᕐᒪᖔᑕ ᖃᐅᔨᓴᖁᑎᒃᓴᓄᑦ, ᑐᑭᑖᕐᑎᑦᓯᓂᖅ ᖃᐅᔨᓴᕐᑕᐅᔪᒥᓂᕐᓂᑦ, ᐊᒻᒪ ᐊᑐᓕᕐᑎᑕᐅᓗᑎᒃ ᖃᐅᔨᔭᒥᓃᑦ ᐱᐅᖅᓱᐊᖅᑕᐅᖁᓪᓗᒋᑦ ᖁᑦᓯᕐᑐᕐᒥᐅᑦ ᑐᒃᑐᖁᑎᖏᑦ.  ᑕᒪᒃᑮᒃ ᐊᖏᖃᑎᒌᒃᓯᒻᒪᔫᒃ ᐱᓕᕆᖃᑎᒌᓐᓂᐊᕐᐳᑦ ᑕᐃᒫᒃ ᖃᐅᔨᓴᕐᑎᒻᒪᕇᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᔪᓐᓇᕐᓂᐊᕐᖓᑕ ᐅᑎᖅᐸᓪᓕᐊᖁᓪᓗᒋᑦ ᐅᓄᕐᓂᕆᓚᐅᕐᑕᖏᓐᓄᑦ ᖁᑦᓯᕐᑐᕐᒥᐅᑦ ᑐᒃᑐᖏᑦ ᓄᓇᕗᑦᒥ.   
8.2
ᑎᑎᕋᐅᔭᕐᓯᒪᔪᑦ 4ᒥ ᓇᓗᓇᐃᕐᓯᓯᒪᕗᑦ ᐅᓪᓗᕐᓯᐅᑎᑎᒍᑦ ᐋᖅᑭᒃᑕᐅᓯᒪᔪᒪᔪᑦ ᐊᒻᒪ ᒫᓐᓇ ᖃᓄᐃᓕᖓᓕᕐᒪᖔᑕ ᖃᐅᔨᓴᕋᒃᓴᑦ ᓯᕗᓪᓕᐅᔾᔭᐅᖁᔭᐅᓯᒪᓂᖏᑦ ᖃᐅᓱᐃᑦᑑᑉ ᑐᒃᑐᓯᐅᕐᕕᖏᓐᓂ:  

ᑎᑎᕋᐅᔭᕐᓯᒪᔪᑦ  4.
	ᖃᐅᔨᓴᕋᒃᓴᑦ ᐱᒋᐊᕐᑎᑕᐅᔪᒪᔪᑦ
	ᐅᓪᓗᕐᓯᐅᑎᑎᒍᑦ
	ᒫᓐᓇ ᖃᓄᐃᓕᖓᓕᕐᒪᖔᑕ

	ᓄᓇᒃᑯᑦ-ᖃᖓᑕᓲᒃᑯᑦ ᓈᓴᐃᓂᖅ ᑭᓐᖓᐃᓚᕐᒥ, ᑰᒐᓇᔪᕐᒥ ᐊᒻᒪ ᖃᓂᒋᔭᖏᓐᓂ ᕿᑭᖅᑕᓂ.  
	2004-05
	ᓯᕗᓪᓕᖅᐹᒥ ᖃᖓᑕᓲᒃᑯᑦ ᓈᓴᐃᓪᓗᑎᒃ ᐊᕙᑎᓕᕆᔨᒃᑯᑦ ᑕᒪᒃᑮᓂ ᕿᖅᑕᖏᓐᓂ, ᐊᒻᒪ ᓄᓇᒃᑯᑦ ᓈᓴᐃᓚᐅᕐᑐᑦ ᑭᓐᖓᐃᓚᕐᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 2004ᖑᑎᓪᓗᒍ.  ᓄᓇᒃᑯᑦ ᓈᓴᐃᓂᖅ ᑰᒐᓇᔪᕐᒥ ᐊᖑᓇᓱᒃᑐᓕᕆᔨᒃᑯᓐᓄᑦ ᐸᕐᓇᑕᐅᓯᒪᔪᖅ 2005ᒧᑦ.    

	ᖃᖓᑦᑕᖅᑎᑕᐅᓯᒪᔪᑎᒍᑦ ᓂᕕᖓᑖᑦ ᖃᐅᓴᕈᑏᑦ ᓇᓗᓇᐃᕐᓯᖁᓪᓗᒋᑦ ᐅᓄᕐᓂᖏᓐᓂᒃ ᑐᒃᑐᓯᐅᕐᕕᒻᒥ, ᑕᓪᓗᕈᑎᐅᑉ ᐱᓇᓐᓇᖓᓂ ᐊᒻᒪ ᖃᓂᒋᔮᓃᒃᑐᑦ ᕿᑭᖅᑕᑦ.   
	2003-06
	ᖁᖓᓯᕈᓕᕐᓱᐃᓚᐅᕐᑐᑦ 2003ᖑᑎᓪᓗᒍ ᐋᖅᑭᒃᓯᒪᐃᓐᓇᕐᓂᐊᕐᑐᑦ 2006ᖑᕋᓱᓐᓂᖓᓂ.   

	ᓄᐊᑦᓯᓂᖅ ᑐᒃᑐᑕᐅᔪᒥᓂᕐᓂᑦ ᖃᐅᔨᓴᕋᒃᓴᓂᒃ ᐊᒻᒪ ᑐᓴᒐᒃᓴᓂᒃ.  
	ᑲᔪᓯᐅᒪᐃᓐᓇᕐᑐ
	ᐱᒋᐊᕋᔭᕐᑐᖅ ᔮᓐᓄᐊᕆ 2005ᒥ.   

	ᓄᐊᑦᓯᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᓄᐃᑉᐸᓂᕐᒪᖔᑕ ᐅᐊᑦᓯᐊᕈᑐᖃᖅ ᐊᒻᒪ ᒫᓐᓇᕋᑖᖅ ᓯᐊᑉᐸᓪᓕᐊᓯᒪᓂᖏᑦ, ᐅᓄᕐᓂᖏᑦᑕ, ᓄᒃᑕᐸᓐᓂᖏᑦ ᐊᒻᒪ ᓂᕿᑦᓴᕐᓯᐅᕐᕕᖏᑦ ᕿᑐᕐᖏᐅᕐᕕᖏᓪᓗ ᖁᑦᓯᕐᑐᕐᒥᐅᑦ ᑐᒃᑐᖏᑦᑕ.   
	2003-05
	ᐱᔭᕇᕐᑕᐅᒋᐊᓖᑦ 2005ᒥ.

	ᐅᖓᓯᒃᑐᒦᒃᑐᓂ ᖃᐅᔨᓴᕈᑏᑦ ᐊᒻᒪ ᓄᓇᒃᑯᑦ ᓈᓴᐃᓃᑦ ᐅᑭᐅᒃᑯᑦ ᓇᔪᕐᐸᒃᑕᖏᓐᓂᒃ ᑐᒃᑐᐃᑦ ᑐᒃᑐᓯᐅᕐᕕᒻᒥ ᐊᒻᒪ ᖃᓂᒋᔭᖏᓐᓂ ᕿᑭᖅᑕᓂ.
	2003-05
	ᓯᕗᓪᓕᖅᐹᑦ ᖃᐅᔨᓴᕐᓃᑦ ᐱᔭᕇᕐᑕᐅᒐᔭᕐᑐᑦ 2005ᒥ; ᑭᖑᓂᐊᒍᑦ ᐱᓕᕆᐊᖑᒋᐊᓖᑦ ᓇᓗᓇᐃᕐᑕᐅᓗᑎᒃ 2005ᒥ.   

	ᐊᐅᖏᑎᒍᑦ ᐊᔾᔨᒌᖏᓐᓂᖏᑦ ᖁᑦᓯᑐᕐᒥᐅᑦ ᑐᒃᑐᖏᑦᑕ ᖃᐅᔨᓴᕐᑕᐅᓗᑎᒃ ᖃᐅᓱᐃᑦᑑᑉ ᓄᓇᖁᑎᖏᓐᓂ ᐊᒻᒪ ᖃᓂᒋᔮᓃᒃᑐᑦ.   
	2006-10
	ᐱᒋᐊᕋᔭᕐᑐᖅ 2006ᒥ.

	ᓄᓇᒃᑯᑦ-ᖃᖓᑕᓲᒃᑯᑦ ᓈᓴᐃᓂᖅ ᑭᓐᖓᐃᓚᕐᒥ, ᑰᒐᓇᔪᕐᒥ ᐊᒻᒪ ᖃᓂᒋᔭᖏᓐᓂ ᕿᑭᖅᑕᓂ.  
	2007
	ᐱᔭᕇᕐᑕᐅᒋᐊᓖᑦ 2007ᒥ.


ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 8: ____________

ᐊᔾᔨᒋᓐᖏᑕᖓᓂᒃ ᑐᑭᓯᔭᐅᓯᒪᔪᑦ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᓐᓄᑦ ᐱᔾᔪᑎᓖᑦ: ᐲᖅᑕᐅᓂᖓ ᐃᑲᔪᕐᑐᐃᓂᕋᐃᓯᒪᔪᑦ ᓄᓇᖓᓐᓂᒃ:   
ᖃᐅᓱᐃᑦᑐᕐᒥᐅᑦ ᐃᒻᒥᓂᒃ ᓄᖅᑲᖓᑎᑦᓯᓂᖏᑦ ᖁᑦᓯᑦᑐᕐᒥᐅᑦ ᑐᒃᑐᖏᓐᓂᒃ ᑐᒃᑐᒐᓱᓐᓂᕐᒧᑦ ᐊᒃᑐᐃᓯᒪᐃᓐᓇᕐᒪᑦ ᐊᒃᑐᐃᓯᒪᐃᓐᓇᕐᓂᐊᕐᒪᓪᓗ ᐃᓕᖅᑯᓯᖏᓐᓂᒃ ᐊᒻᒪ ᓂᕿᑦᓴᓯᐅᕐᓂᖏᓐᓄᑦ ᐃᓄᐃᑦ ᓄᓇᖓᓐᓂ.  ᓄᓇᖓᓐᓂᕐᒥᐅᑦ 
ᑐᒃᓯᕋᕐᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᒥᒃᑰᖓᔪᒥᒃ ᐊᖏᖃᑎᒌᒍᑎᓕᐅᖁᓪᓗᒋᑦ ᐊᑯᓂᐅᓂᐊᕐᑐᒧᑦ ᑮᓇᐅᔭᕐᑖᕈᑎᒃᓴᓂᒃ ᓂᕿᒧᑦ ᐊᒥᖏᓐᓄᓪᓗ ᐃᓇᖐᒍᑎᒃᓴᓂᒃ ᐱᖔᕋᒃᓴᓂᒃ, ᐊᒻᒪ ᐃᓕᖅᑯᓯᑐᖃᒃᑯᑦ ᐃᓕᓐᓂᐊᕐᑎᑦᓯᒍᑎᒃᓴᓄᑦ ᖃᐅᓱᐃᑦᑐᕐᒥᐅᑦ ᒪᒃᑯᑦᑐᖁᑎᖏᓐᓄᑦ ᐊᒻᒪ ᒪᒃᑯᓐᓂᕐᓴᐅᓕᕐᑐᓄᑦ ᐊᖑᓇᓱᒃᑎᓄᑦ, ᐱᖃᑕᐅᓗᑎᒃ ᐃᓐᓇᑐᖃᖁᑎᖏᑦ, ᐃᓐᓇᐅᓂᕐᓴᑦ ᐊᖑᓇᓱᒃᑏᑦ ᒥᖅᓱᖅᑏᓪᓗ.   

ᐃᓚᖓ 9.
ᐊᑕᔪᑦ ᒐᕙᒪᑐᖃᒃᑯᑦ ᐆᒪᔪᑦ ᐊᑦᑕᓇᕐᑐᒦᓐᓂᕋᕐᑕᐅᔪᑦ ᐱᖁᔭᖓᓐᓄᑦ
9.1
ᖁᑦᓯᕐᑐᕐᒥᐅᑦ ᑐᒃᑐᖏᑦ ᐱᖃᓯᐅᔾᔭᐅᓯᒪᒃᐸᑕ ᒐᕙᒪᑐᖃᒃᑯᑦ ᐆᒪᔪᑦ ᐊᑦᑕᓇᕐᑐᒦᓐᓂᕋᕐᑕᐅᓕᕐᑐᑦ ᐱᖁᔭᖓᑦᑕ ᑎᑎᕋᕐᓯᒪᔪᖁᑎᖏᓐᓄᑦ, ᑖᓐᓇ ᐊᐅᓚᑦᓯᓂᕐᒧᑦ ᐸᕐᓇᐅᑦ ᐋᖅᑭᒃᑕᐅᓯᒪᒻᒪᑦ ᐅᑎᖅᐸᓪᓕᐊᒍᑎᐅᖁᓪᓗᒍ ᐅᓄᕐᓂᕆᓚᐅᕐᑕᖏᓐᓄᑦ ᖁᑦᓯᕐᑐᕐᒥᐅᑦ ᑐᒃᑐᖁᑎᖏᑦᑕ ᓇᓗᓇᐃᕐᑕᐅᓯᒪᓪᓗᑎᒃ ᓈᓴᕐᑕᐅᓯᒪᔪᓂ 1ᒥ.   

9.2
ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᑐᒃᓯᕋᕐᓂᐊᕐᑐᑦ ᑲᓇᑕᐅᑉ ᐊᕙᑎᓕᕆᔨᒃᑯᖏᓐᓄᑦ ᖁᑦᓯᑐᕐᒥᐅᑦ ᑐᒃᑐᓕᕆᔨᖏᑦᑕ ᐋᖅᑭᒃᓱᐃᔨᖏᑦ ᐃᓕᑕᕆᔭᐅᖁᓪᓗᒋᑦ ᓄᓇᖓᓐᓂ ᐆᒪᔪᑦ ᐅᑎᖅᐸᓪᓕᐊᖁᓪᓗᒋᑦ ᐋᖅᑭᒃᓱᐃᔩᑦ ᑲᑎᒪᔨᖏᑦ.   

9.3
ᐋᖅᑭᒃᓱᐃᔩᑦ ᑲᑎᒪᔨᖏᑦ ᓂᕈᐊᕈᓐᓇᑦᓯᐊᕐᓗᑎᒃ ᐃᓚᒋᔭᐅᔪᑦ ᑭᒡᒐᕐᑐᐃᔨᖃᕐᓂᐊᕐᑐᑦ ᒪᕐᕉᓐᓂᒃ ᐊᑐᓂ ᑲᑎᒪᔨᖃᕐᓗᑎᒃ ᖃᐅᓱᐃᑦᑐᕐᒥᐅᑦ ᐊᐅᓱᐃᑦᑐᕐᒥᐅᓪᓗ ᐊᖑᓇᓱᒃᑐᓕᕆᔨᖏᑦᑕ ᑲᑎᒪᔨᖏᑦ, ᐊᒻᒪ ᒪᕐᕉᒃ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓐᓂᒃ.  ᐊᓯᖏᑦ ᐱᖃᑕᐅᔪᒪᔪᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐱᖃᑕᐅᔪᒪᔪᑦ ᐅᕝᕙᓘᓐᓃᑦ ᑲᒪᒋᔭᖃᕐᑐᑦ ᐱᐅᖅᓱᐊᕐᓂᕐᒧᑦ ᐊᒻᒪ ᐅᑎᖅᐸᓪᓕᐊᖁᓪᓗᒋᑦ ᖁᑦᓯᑐᕐᒥᐅᑦ ᑐᒃᑐᖏᑦ ᑐᓐᖓᓱᒃᑎᑕᐅᓂᐊᕐᑐᑦ ᓈᓚᒋᐊᕐᓯᒪᔪᑎᑐᑦ.   

9.4
ᐊᕙᑎᓕᕆᔨᒃᑯᑦ ᐃᑲᔪᕐᑐᐃᓂᐊᕐᑐᑦ ᑎᒃᑯᐊᕐᓯᓂᕐᒥᑦ ᐊᑕᐅᓯᕐᒥᖑᓐᓃᑦ ᑲᑎᒪᔨᑯᓗᖏᑦᑕ ᐊᖑᓇᓱᒃᑐᓕᕆᔨᒃᑯᓐᓄᑦ ᑲᑎᒪᔨᖁᑎᖓᓐᓂᒃ ᑲᑎᒪᔭᖅᑐᖃᑕᐅᖃᑦᑕᖁᓪᓗᒍ ᑲᓇᑕᒥ ᖁᑦᓯᕐᑐᕐᒥᐅᑦ ᑐᒃᑐᖏᑦ ᐅᑎᖅᐸᓪᓕᐊᖁᓪᓗᒋᑦ ᑲᑎᒪᔨᖏᓐᓄᑦ.   
ᐊᔾᔨᒋᓐᖏᑕᖓᓂᒃ ᑐᑭᓯᔭᐅᓯᒪᔪᑦ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᓐᓄᑦ ᐃᓚᖓᓃᒃᑐᖅ 9:  ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᖃᑎᖃᕐᐳᑦ 9.1ᒥᒃ – 9.4ᒧᑦ; ᑭᓯᐊᓂᓕ, ᐊᕙᑎᓕᕆᔨᒃᑯᑦ ᐋᒡᒑᖅᓯᒪᓂᖏᓐᓄᑦ ᑕᐃᒪᒃᑐᓄᑦ ᑲᑎᒪᔨᓄᑦ ᑮᓇᐅᔭᕐᑖᖅᑎᑦᓯᓂᕐᒥᑦ ᑐᑭᖃᖅᑰᔨᓐᖏᒻᒪᑦ ᑲᑎᒪᔨᑯᓗᖃᕐᐸᑕ ᐊᒻᒪ ᓱᕙᓕᑭᐊᖑᓪᓗᓂ.  ᖁᑦᓯᕐᑐᕐᒥᐅᑦ ᑐᒃᑐᖏᑦ ᑎᑎᕋᕐᑕᐅᖃᓯᐅᔾᔭᐅᓯᒪᓂᐊᕐᐸᑕ ᐊᑦᑕᓇᕐᑐᒦᓕᕐᓂᕋᕐᑕᑦ ᐆᒪᔪᑦ ᐱᖁᔭᖓᓐᓄᑦ, ᐊᕙᑎᓕᕆᔨᒃᑯᑦ ᐊᖏᕆᐊᓖᑦ ᑮᓇᐅᔭᕐᑖᑎᑦᓯᓂᕐᒥᑦ ᐅᓐᓃᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᕈᑎᒃᓴᓄᑦ ᑲᑎᒪᔨᑯᓗᖏᑦᑕ ᐊᕐᕌᒎᒃ ᒪᕐᕉᒃ ᓯᕗᓪᓕᖅᐹᒃ ᐱᒋᐊᓐᖓᕐᓂᖓᓂ, ᐊᒻᒪ ᐃᒻᒪᖃ ᐊᑕᐅᓯᐊᕐᓗᑎᖑᓐᓃᑦ ᐊᕐᕌᒎᒃ ᒪᕐᕉᒃ ᓈᔭᕋᐃᑉᐸᑎᒃ ᑲᑎᒍᑎᒃᓴᓂᒃ ᑭᖑᓂᐊᒍᑦ, ᖃᐅᓱᐃᑦᑐᕐᒥ ᐊᐅᓱᐃᑦᑐᕐᒥᓘᓐᓃᑦ ᐅᒃᑑᕙᐅᓕᕐᐸᑦ ᑎᓯᐱᕆᒥᓘᓐᓃᑦ.   
________________________________

ᐃᓚᖓ 10
ᐊᓯᔾᔨᕐᑕᐅᓂᖏᑦ ᒪᓕᒐᖏᑦᑕ ᐃᓗᓕᖏᑦ
10.1 ᒪᓕᒐᒃᓴᑦ ᐃᓗᓕᖏᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐊᓯᔾᔨᕐᑕᐅᔾᔮᖏᓚᑦ ᐊᖏᖅᓯᒪᑎᓐᓇᒋᒃ ᐊᑎᓕᐅᖃᑕᐅᓯᒪᔪᓕᒫᑦ.  ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᕿᒥᕐᕈᔭᐅᔪᓐᓇᕐᑐᑦ ᖃᖓᑐᐃᓐᓇᖅ ᓄᑖᓂᒃ ᑐᓴᒐᒃᓴᓂᒃ ᐅᕝᕙᓘᓐᓃᑦ ᐊᐅᓚᑦᓯᓂᕐᒧᑦ ᐱᔾᔪᑎᖃᕐᑐᓂᒃ ᐱᑕᖃᓕᑐᐊᖅᐸᑦ.  
ᓇᓪᓕᐊᑐᐃᓐᓇᖅ ᐊᑎᓕᐅᖃᑕᐅᓯᒪᔪᑦ ᕿᒥᕐᕈᑲᓐᓂᕈᒪᒃᐸᑕ ᐃᓚᖓᓂᒃ ᐊᐅᓚᑦᓯᔾᔪᑏᑦ ᐸᕐᓇᐅᑎᖏᑦᑕ, ᖃᐅᔨᒃᑲᐃᓯᒪᒋᐊᓖᑦ ᑕᒪᐃᓐᓂᑦᓯᐊᖅ ᐊᖏᖃᑕᐅᓯᒪᔪᓂᒃ, ᐊᒻᒪ ᐅᓪᓗᓂᒃ 90ᓂᒃ ᐱᕕᖃᕐᑎᑦᓯᓂᐊᕐᑐᑦ ᑭᐅᔪᓐᓇᕐᓂᕐᒧᑦ.  ᐃᓘᓐᓇᑦᓯᐊᑎᑦ ᐊᑎᓕᐅᕐᓯᒪᔪᑦ ᐊᖏᖅᐸᑕ ᐋᖅᑭᒋᐊᕈᑕᐅᖁᔭᐅᔪᓄᑦ, ᐊᑐᓕᕐᑎᑕᐅᓂᐊᕐᐳᑦ ᕿᒥᕐᕈᔭᐅᓚᐅᕐᓗᑎᒃ ᐊᒻᒪ ᓈᒻᒪᒋᔭᐅᒃᐸᑕ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.      

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 10: ____________

ᐃᓚᖓ 11.

ᐊᖏᕈᑎᐅᑉ ᐊᑯᓂᐅᑎᒋᓂᖓ
11.1
ᑖᓐᓇ ᐊᖏᖃᑎᒌᒍᑦ ᕿᒥᕐᕈᔭᐅᕙᓐᓂᐊᕐᑐᖅ ᐊᕐᕌᒍᑦ ᑕᓪᓕᒪᖑᓐᓃᑦ ᓈᔭᕋᐃᑉᐸᑕ, ᐊᒻᒪ ᐋᖅᑭᒋᐊᕐᑕᐅᕙᓐᓂᐊᕐᑐᓂ ᐋᖅᑭᒋᐊᕆᐊᖃᕋᐃᑉᐸᑦ.   

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᕐᑐᑦ ᑐᑭᖓᓂᒃ ᐃᓚᖓᑕ 11: ____________

ᐃᓚᖓ 12
ᐊᑎᓕᐅᖃᑕᐅᔪᑦ
_______________________________

_______________________

ᐃᑦᓯᕙᐅᑕᖅ




ᐅᓪᓗᖓ

ᖃᐅᓱᐃᑦᑑᑉ ᐊᖑᓇᓱᒃᑐᓕᕆᔨᖏᑦᑕ ᑲᑎᒪᔨᖏᑦ

ᖃᐅᓱᐃᑦᑐᖅ, ᓄᓇᕗᑦ

________________________________

_______________________

ᒥᓂᔅᑕ





ᐅᓪᓗᖓ

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ

ᓄᓇᕗᑦ ᒐᕙᒪᒃᑯᖏᑦ





